
► МЕРЕКЕ МЕЗІРЕТІ

► ҚҰЛАҚҚАҒЫС

► СЕРІК ТОМАНОВ-70► ҚАЛА ӘКІМДІГІНДЕ

КӨНЕ ШАҺАРДА 
ЕСІРТКІМЕН КҮРЕС 
КҮШЕЙІП КЕЛЕДІ 

ЖАЯУҒА ЖОЛ 
БЕРМЕГЕНГЕ 
ЖАЗА ҚАТАҢ 

Тараз қаласында №57 қоғамдықТараз қаласында №57 қоғамдық
көлік бағытының жүру сызбасы көлік бағытының жүру сызбасы 
өзгертіліп, бұрын қызмет көрсет-өзгертіліп, бұрын қызмет көрсет-
кен ескі автобустар жаңасына ал-кен ескі автобустар жаңасына ал-
мастырылды. Жаңартылған бағыт мастырылды. Жаңартылған бағыт 
бойынша автобустар 5 қазаннан бойынша автобустар 5 қазаннан 
бастап желіге шықты.

№57 ҚОҒАМДЫҚ №57 ҚОҒАМДЫҚ 
КӨЛІКТІҢ КӨЛІКТІҢ 

БАҒЫТЫ ҰЗАРТЫЛДЫБАҒЫТЫ ҰЗАРТЫЛДЫ

ҰЛАҒАТТЫ ҰСТАЗДАР ҰЛЫҚТАЛДЫ
Қала әкімі Бақытжан Орынбеков үздік мұғалімдерді марапаттады

Жамбыл облысында белгілі ақын, 
журналист Серік Томановтың 70 журналист Серік Томановтың 70 
жылдығына арналған «Құс қанат жылдығына арналған «Құс қанат 
ғұмыр» атты еске алу кеші өтті. ғұмыр» атты еске алу кеші өтті. 
Әдеби-сазды шараға облыс әкімі Әдеби-сазды шараға облыс әкімі 
Ербол Қарашөкеев, елімізге белгілі Ербол Қарашөкеев, елімізге белгілі 
ақын-жазушылар, мемлекет және ақын-жазушылар, мемлекет және 
қоғам қайраткерлері, өнер өкілдері қоғам қайраткерлері, өнер өкілдері 
мен ақынның оқырмандары қа-мен ақынның оқырмандары қа-
тысты. Кешті танымал ақын Ерлан тысты. Кешті танымал ақын Ерлан 
Жүніс жүргізді.Жүніс жүргізді.

Жиында Серік Томановтың «Құс 
қанат менің ғұмырым» атты жыр 
жинағының тұсаукесері өтіп, ақын-
ның шығармалары негізінде поэзия-         
лық композиция ұсынылды.

Көне шаһардыңКөне шаһардың
шамшырағына –шамшырағына –

30 жыл30 жыл

ЖЫЛЫТУ МАУСЫМЫНА 
ДАЙЫНДЫҚ ЖҮЙЕЛІ ДАЙЫНДЫҚ ЖҮЙЕЛІ 

22

Тұрғындардың өтініштері ескеріле оты-
рып, маршруттың жүру бағыты «Жансая» 
(11) шағынауданынан «Əуежай» алабына
дейін ұзартылды. Енді №57 автобус «Ауыл
Береке» базарынан Желтоқсан, Ықылас
Дүкенұлы көшелері, «Жансая» жəне «Бəй-
терек» шағынаудандары арқылы «Əуежай»
алабына дейін қатынайды.

Маршрутта ұзындығы 12,5 метр бо-
латын «Yutong» маркалы төмен еденді                                                                                                
автобустар қызмет көрсетеді. Сыйымдылығы 
90 жолаушыға дейін жететін көліктер бейне-
бақылау камераларымен жəне электронды 
төлем жүйесімен жабдықталған.

Қазіргі таңда маршрут бойынша автобус-         
тардың жүру жиілігі 13 минутты құрайды.

Тараз қаласы əкімдігі 

«Құс қанат ғұмыр» «Құс қанат ғұмыр» 

МҰҒАЛІМ МӘРТЕБЕСІ –
МЕМЛЕКЕТ МЕРЕЙІ

ҰЛАҒАТТЫ ҰСТАЗДАР ҰЛЫҚТАЛДЫ
Қала әкімі Бақытжан Орынбеков үздік мұғалімдерді марапаттады

ЖЫЛЫТУ МАУСЫМЫНА 
ДАЙЫНДЫҚ ЖҮЙЕЛІ 

► ЖАЛҒАСЫ. БАСЫ 1-БЕТТЕ

► ЖАЛҒАСЫ. БАСЫ 1-БЕТТЕ

► ШАМШЫРАҚ

► ЖАЛҒАСЫ БАСЫ 1-БЕТТЕ

Жамбыл облысының әкімі Ербол Қарашөкеев Ұстаздар күніне орай ұйымдастырылған Жамбыл облысының әкімі Ербол Қарашөкеев Ұстаздар күніне орай ұйымдастырылған 
«Ұстаз – ұлт келбеті» атты мерекелік шараға қатысып, өңірдің білім саласында еңбек «Ұстаз – ұлт келбеті» атты мерекелік шараға қатысып, өңірдің білім саласында еңбек 
етіп жүрген педагогтар мен ардагерлерді кәсіби мерекесімен құттықтады.етіп жүрген педагогтар мен ардагерлерді кәсіби мерекесімен құттықтады.

Кеше Тараздағы «Бақытты болашақ» оқушылар сарайында Мұғалімдер күніне орай Кеше Тараздағы «Бақытты болашақ» оқушылар сарайында Мұғалімдер күніне орай 
«Ұстаз – ұлттың шамшырағы» атты мерекелік шара өтті. Салтанатты жиынға Тараз «Ұстаз – ұлттың шамшырағы» атты мерекелік шара өтті. Салтанатты жиынға Тараз 
қаласының әкімі Бақытжан Орынбеков қатысып, ізгі тілегін жеткізді.қаласының әкімі Бақытжан Орынбеков қатысып, ізгі тілегін жеткізді.

Тараз қаласының әкімі Бақытжан Орынбековтің төраға-Тараз қаласының әкімі Бақытжан Орынбековтің төраға-
лығымен жылыту маусымына дайындық бойынша штаб лығымен жылыту маусымына дайындық бойынша штаб 
отырысы өтті. отырысы өтті. 

«Құс қанат ғұмыр» 

Салтанатты жиында өңір бас-
шысы жамбылдық педагогтарға 
ізгі тілегін білдіріп, ұстаздықтың 
жауапкершілігі мол, үнемі ізденіс 
пен жаңашылдықты талап ететін 
қастерлі мамандық екенін атап 
өтті.

– Бүгінде облыстың білім беру
саласында 40 мыңға жуық педа-
гог еңбек етеді. Ұстаздарымыз-
дың еңбегі оқушыларымыздың 
жетістіктерінен көрінеді. Облыс 
командасы өткен оқу жылында 
республикалық ғылыми жобалар 
конкурсында қатарынан 17-ші 
жыл «Ең үздік команда» атағын 
қорғап қалды. Биік белестерді 
бағындырып жүрген шəкірт-
теріміз – сіздердің еңбектеріңіздің 
нақты нəтижесі.

Мемлекет басшысы Қасым-                                                   

Жомарт Тоқаев: «Менің мақса-
тым – ұстазды қоғамымыздың 
басты кейіпкері ретінде дəріп-
теу», – деген болатын. Бұл сөз 
ұстаз еңбегінің қоғамдағы маңы-
зын айқындайды, – деген Ербол 
Шырақпайұлы өңірдің білім беру 
жүйесін дамытуға қосқан үлесі, 
өскелең ұрпақты оқыту мен тəр-
биелеудегі жетістіктері үшін 64 
педагогқа арнайы марапаттарды 
табыстады. 

Атап айтсақ, Қазақстан Респуб-          
ликасы Президентінің Жарлығы-
на сəйкес, Меркі ауданындағы                                                   
И.Трубицын атындағы №17 жал-
пы білім беретін мектеп-гимназия-
ның мұғалімі Нағима Қаймалақова 
«Парасат» орденімен наградтал-
ды. Ал Тараз қаласындағы білім 
саласының ардагері Қансұлу                                                                          

Сапекова мен Шу ауданындағы 
№10 Шу колледжінің директоры 
Тоқжан Мұсаева «Құрмет» орденіне 
ие болды. «Айша бибі» атындағы 
дарынды қыз балаларға арналған 
мамандандырылған «Білім-Иннова-
ция» лицей-интернатының мұғалімі                                                                              
Елена Белоусқа, Жамбыл ауданы білім 
бөлімінің əдістемелік кабинет мең-
герушісі Назаркүл Жампейісоваға,
Тараз қаласындағы Ə.Бөкейха-
нов атындағы №1 гимназияның 
мұғалімі Гүлмира Помашеваға жəне 
Б.Бесбаев атындағы мектеп-гимна-
зияның мұғалімі Зухра Үсенбаеваға 
«Ерен еңбегі үшін» медалі табы-
сталды. Сондай-ақ Тараз қаласын-
дағы №9 орта мектептің директоры 
Роза Тұрмысова Қазақстан Респуб-                            
ликасы Президентінің Құрмет гра-
мотасымен, білім саласының арда-
гері Бақытжан Нұржанова Алғыс 
хатымен марапатталды.

Бұдан бөлек, Қазақстан Респуб-                                                             
ликасы Оқу-ағарту министрлі-
гінің «Еңбек ардагері» медалі,                                                                             
«Ы. Алтынсарин», «Білім беру ісінің 
құрметті қызметкері» төсбелгілері, 
Жамбыл облысы əкімінің «Облысқа 
сіңірген еңбегі үшін» белгісі, Құрмет 
грамотасы мен Алғыс хаты табы-
сталды.

Сонымен қатар білім беру сала-
сының ардагерлері мен үздіктеріне, 
мектепке дейінгі, орта, техникалық 
жəне кəсіптік, қосымша жəне ар-
найы білім беру ұйымдарының пе-
дагогтарына, аудандық білім бөлім-
дерінің əдіскерлеріне қаржылай 
сыйақы берілді.

Салтанатты жиын мерекелік кон-
церттік бағдарламамен жалғасып, 
жамбылдық ұстаздарға көтеріңкі 
көңіл күй сыйлады.

Ақбота НҰРСЕЙІТҚЫЗЫ

– Серік Томанов Таластан шығып,
Алаштың ақынына айналды. Өмірін 
өлеңге арнады. Ақын жырларына 
қоғам шындығын арқау етіп, адам 
болмысы мен өмір философиясын 
терең толғады. «Адасып жүрген 
ақбөкен едім», «Пəруана», «Жұл-
дыздан терем өлеңді» секілді жыр 
жинақтары оқырманның ыстық ықы-
ласына бөленді. Шынайы шығар-
машылықпен айналысып, бар ғұмы-
рын жазуға арнады. Тағдырдың талай 
сынына өлеңімен жауап беріп, ағысқа 
қарсы жүзді. Өз жолын қалыптастыр-                                     
ды. Бүгінде ақынды замандастары 
ғана емес, кейінгі жас буын да сағы-
нышпен еске алып, өлеңдерін оқып, 
шығармашылығын құрметтейді.

 Халқымызда «Жақсының аты өл-
мейді» деген аталы сөз бар. Бүгін 
біз осы сөздің мəнін тағы бір мəрте 
сезініп отырмыз. Серік Томановтың 
есімі де, жырлары да сіздердей жа-
нашырлары мен оқырмандары барда 
ешқашан ұмытылмайды, – деген ай-
мақ басшысы ақынның жары Бибігүл 
Оразбаеваға құрмет көрсетіп, естелік 
сыйлық табыстады.

Сондай-ақ кеште Серік Томанов 
атындағы республикалық мүшəйра-
ның жеңімпаздары марапатталды. 

Бірінші орынға Жамбыл облысының 
ақыны Табиғат Абаилдаев лайық деп 
танылса, екінші орынға Алматы қа-
ласынан Нұртас Тұрғанбек, үшінші 
орынғға Астана қаласының ақыны 
Олжас Сəндібек ие болды. Ал Серік 
Томановтың отбасы атынан тағай-
ындалған арнайы жүлде жамбылдық 
ақын Арайлы Жақсылыққа табыстал-
ды.

Кеш барысында Бибігүл                                                             
Оразбаева, белгілі ақын-жазушылар –                                                                          
Маралтай Райымбекұлы, Қазыбек 
Иса жəне Көсемəлі Сəттібайұлы 
Серік Томановтың өмір жолы мен 
шығармашылығы туралы естелік-
терін бөлісіп, ақынның рухани мұра-
сы жайында сыр шертті.

Салтанатты шарада эстрада жұл-
дыздары мен Кенен Əзірбаев атын-
дағы облыстық филармонияның 
өнерпаздары Серік Томановтың сөзі-
не жазылған əндерді орындады. Əу-
езді əндер мен ақын жырлары көрер-                                                                                
менге ерекше əсер сыйлап, кештің 
мазмұнын аша түсті. Əдеби кешті 
танымал əнші Мейрамбек Беспаев 
«Құс қанат менің ғұмырым» əнімен 
қорытындылады.

Жұмаш ЖОЛБОЛДЫ

Жиын барысында қала əкімдігі 
тұрғын жай коммуналдық-шаруа-                          
шылық, жолаушылар көлігі жəне ав-
томобиль жолдары бөліміні басшысы 
Ғабит Алтаев жауапты кезеңге əзірлік 
жұмыстарының барысы туралы баян-
дады.

– 2026-2027 жылдардағы жылыту
маусымына дайындық жəне оны өткі-
зу туралы іс-шаралар жоспарына сəй-
кес, жылу өндіруші жəне тасымал-
даушы кəсіпорындардың, əлеуметтік 
нысандардың, көппəтерлі тұрғын 
үйлердің дайындығы толығымен 
қамтамасыз етілді. Барлық мекемеге 
дайындық паспорттары берілді. 

Сонымен қатар жылу желілеріне 
гидравликалық сығымдау жүргізіліп, 
анықталған 76 ақау уақтылы қалпына 
келтірілді. Жылу желілерін жаңғырту 
бойынша 5 жоба жүзеге асырылып, 
15,5 шақырым құбыр ауыстырылды. 
Құрылыс жүрген аумақтарды абат-
тандыру жұмыстарын 10 қазанға дей-
ін толық аяқтау көзделіп отыр. 

 «QazaqGaz Aimaq» АҚ-ның ақпа-
раты бойынша, шаһар аумағында 
газдандырылмаған 1 919 жеке үй бар. 
Осыған байланысты қала тұрғын-
дарының биылғы жылыту маусымы 
кезеңінде тұтынатын көмір көлемі                                                      
9 595 тоннаны құрайды. Бүгінде қат-
ты отынның қоры жеткілікті, – деді 
Ғабит Серғазыұлы. 

Келесі кезекте білім беру жəне ден-
саулық сақтау нысандарының жылы-

ту кезеңіне дайындығы бойынша сала 
басшыларының есептері тыңдалды.

Жан-жақты жүргізілген мони-
торинг нəтижесіне сəйкес, қазіргі 
уақытта қаладағы əлеуметтік ны-
сандардың, оның ішінде денсаулық 
сақтау жəне білім беру ұйымдары-
ның ішкі ауа температурасы (оқу 
бөлмелері, палаталарда) 23-24°С 
деңгейінде сақталуда. Ал «Қазгидро-
мет» мəліметі бойынша шаһардағы 
ауаның орташа температурасы 12°С-
ты құрап отыр. Қазақстан Республи-
касының құрылыс нормаларына сəй-
кес, ғимараттарда жылыту маусымын 
бастау үшін сыртқы ауаның орташа 
тəуліктік температурасы қатарынан 
бес күн бойы +8-10°С болуы қажет. 
Осыған байланысты қазіргі ауа райы 
жылу беруді бастауға негіз болып 
отырған жоқ. Қала əкімінің тапсыр-
масына сəйкес, алдағы бес күнде мо-
ниторинг жұмыстары тағы да жалға-
сады. Оның қорытындысы бойынша 
кезекті штаб отырысы 9 қазанға бел-
гіленді.

Жиынды қорытындылаған шаһар 
басшысы жылу өндіруші кəсіпо-
рындардың жылыту маусымына 
əзірлік жұмыстарының сапалы 
əрі уақтылы аяқталуын жəне жа-
уапты кезеңдегі ахуалды тұрақты 
бақылауда ұстауды тапсыр-                                                                                             
ды.

Құрмаш ҚАПТАҒАЙ

– Бүгінде қаламызда өскелең
ұрпақты сапалы біліммен қамта-
масыз ету мақсатымен ауқым-
ды жұмыстар атқарылып жатыр. 
Атап айтқанда, соңғы 3 жылда 7 
жаңа мектеп, 2 жапсарлас ғимарат 
пайдалануға берілді. Нəтижесін-
де оқушы орны 7 580-ге артты. 
Оның ішінде Мемлекет басшысы 
Қасым-Жомарт Тоқаевтың тапсы-
рмасымен қолға алынған «Келе-
шек мектептері» ұлттық жобасы 
аясында заман талабына сай 4 оқу 
ошағы ашылып, онда 6 мыңнан 
аса бала білім алуда. 

Білім мекемелерін жаңғырту 
бойынша да жүзеге асырылып 
жатқан ілкімді істер жетерлік. 
Мəселен, соңғы 3 жылдың бе-
дерінде 7 мектеп ғимаратына күр-
делі жөндеу жүргізілді. Бұған қоса 
биыл «Орта білім беру нысанда-
рына кешенді жөндеу жұмыста-
рын жүргізудің 2025-2029 жыл-
дарға арналған жоспары» аясында 
№54 орта мектеп ғимараты жаңғы-

ртудан өтті. 
Осындай жүйелі жұмыстардың 

нəтижесінде өткен оқу жылында 
мектеп оқушылары пəндік олим-
пиадалар мен ғылыми жобалар 
байқауларында, интеллектуалдық 
конкурстар мен шығармашылық 
жарыстарда жоғары нəтижелер 
көрсетіп, жүлдегерлер саны ал-
дыңғы жылмен салыстырғанда 
16 пайызға өсті. Қос оқу ордасы 
республиканың «100 Үздік олим-
пиада мектебінің» қатарына еніп, 

білім сапасында оң динамика 
қалыптасты. Сондай-ақ оқушы-
ларымыз өнер, спорт, ғылым 
бағыттарында биік белестерді 
бағындырды, – деген Бақытжан 
Əмірбекұлы жас ұрпақты тəрби-
елеуге қомақты үлес қосқан 32 
үздік педагогқа түрлі дəрежедегі 
марапаттарды табысталды.

Шара соңы концерттік бағдарла-
мамен түйінделді. 

Құрбанəлі ШАХАБАЙ

► ТАЛАП ПЕН ТӘРТІП

Таразда жүргіншілер жолақтарын «Сергек» бақылайды
Таразда 2023 жылдың қаңтарынан бастап «Сергек» 

қоғамдық және жол қауіпсіздігі жүйесі іске қосылған еді. 
Алғашында аппараттық-бағдарламалық жүйе қаланың 48 
жеріне орнатылған. Олар жылдамдықты шектен асыру, 
бағдаршамның тыйым салынған түсіне жүру секілді ереже 
бұзуды тіркеуге бағытталды. бұзуды тіркеуге бағытталды. 

ZAÑ-ZAMAN

Ашығын айту керек, əуелде темір 
тұлпар тізгіндеген тараздықтардың 
«Сергек» орнатылады» дегеннен-ақ 
мазасы қаша бастаған еді. Бұл бақы-
лау жүйесі жұмыс істеп тұрған өзге 
қалалардағы жүргізушілердің «ша-
лыс бассаң, артынан айыппұлы келіп 
тұрады» дегені үрейлерін алғаны 
ма, əлде тəртіп сақшылары жоқ 
жерде көлігін қалауынша айдап үй-
ренген əулиеаталықтар машинасын 
«емін-еркін басқарудан қалатын бол-
дық» деп қапаланғаны ма, əйтеуір 
«Сергектің» орнатылуын қолдаған-
дардан гөрі қарсылық танытқандар-
дың қарасы қалың болды. Алайда 
содан бері өткен 4 жылға жуық уақыт 
ішінде қаптаған камераға барлығы-
ның еті үйреніп кетті. 

Ал биылғы қазаннан бастап 
аталған бақылау жүйесінің жаңа 
қызметі іске қосылды. Бұдан бы-
лай «Сергек» жаяу жүргіншілерге 
жол бермейтін жүргізушілерді де 
қадағалайды. Ішкі істер министрлі-
гінің дерегі бойынша, 2023 жылдың 
аяғында Алматы қаласында пилот-
тық жоба ретінде іске қосылған жүйе 
жаяу жүргінші жолында көлік қағып, 

қайтыс болған азаматтардың санын 
азайтуға айтарлықтай септігін тигіз-
ген екен. Енді бұл жүйе жолақпен 
жүргендерге жекіретін, «зебрадан» 
өткендерге зекіретін, жалпы, ереже 
бойынша жол беруді жөн көрмейтін 
жамбылдық жүргізушілерді жөнге 
салмақ.

Облыстық Полиция департа-
ментінің ресми мəліметіне сүйенсек, 
«Сергек» аппараттық-бағдарлама-
лық кешендері Тараз қаласы мен 
Жамбыл облысындағы бірқатар жол 
учаскесінде жаяу жүргіншіге жол 
бермеу деректерін автоматты түрде 

анықтайды. Бұған дейін жүйе көлік 
жылдамдығын асыру, бағдаршамның 
тыйым салған сигналына өту, тұтас 
сызықты жəне тоқтау сызығын кесіп 
өту сияқты жол қозғалысы ереже-
лерінің бұзылуын анықтап келген. 
Енді «Сергек» жүйесі жаяу жүргін-
шілер өткеліндегі қозғалысты да 
бақылайды. Нақты айтқанда, жаңа 
функция жаяу жүргіншілерді қағып 
кету қаупі жоғары жол бөліктерінде 
іске қосылыпты.

«Жаяу жүргіншілердің қауіпсізді-
гін қамтамасыз ету – біздің негізгі 
міндеттеріміздің бірі. Жаяулар өт-
келіндегі жол-көлік оқиғалары əлі де 
өзекті мəселе болып отыр. Автомат-
ты тіркеу жүргізушілердің жауапкер-
шілігін арттырып, жолдағы тəртіпті 
күшейтуге ықпал етеді. «Заң мен 
тəртіп» қағидаты жолдағы қауіпсіздік 
пен əрбір жаяу жүргіншіге құрметтен 
басталады. Біздің мақсат – айыппұл 
салу емес, жол-көлік оқиғаларының 
алдын алып, азаматтардың өмірі мен 
денсаулығын қорғау», – дейді депар-
таменттің баспасөз қызметі.

Жаңа функция алғашқы кезең-
де қала мен облыстағы 16 жол 

учаскесінде жұмыс істейді. Атап 
айтсақ, бақылау жүйесі Тараздағы 
«Шапағат» (16) шағынауданында 
орналасқан  №61 мектептің, Төле 
би даңғылындағы Тараз сервис жəне 
технология колледжінің, Ташкент кө-
шесі, №300 үйдің маңында, Жауғаш 
батыр көшесіндегі №14 мектептің, 
Көшеней көшесі, №140 мекенжайын-
дағы жанармай құю станциясының, 
Көшеней көшесі, №65 мекенжайын-
дағы «Корзинка» дүкенінің қарсы 
бетінде, Ы.Сүлейменов пен Ұлбике 
ақын көшелерінің қиылысында ор-
наласқан. Сонымен қатар А.Қосанов 

көшесі, С.Аққозиев көшесі, №73 
(«Хамрақұл» мешіті), Қ.Сəтбаев кө-
шесі, №15 «А» («Гидро» аялдама-
сы) мен «Əулие-Ата» халықаралық 
əуежайы аумағының кіреберіс жəне 
шығаберіс жолдарына орнатылған. 
Бұдан бөлек, жаңа жүйе облыс ау-
мағынан өтетін «Батыс Еуропа-Батыс 
Қытай» автожолының 348-шақыры-
мы, «Алматы-Ташкент» автожолы-
ның 252-шақырымы (Қордай ауданы, 
Сарыбұлақ ауылы), «Меркі-Шу-Бу-
рылбайтал» автожолының 124-шақы-
рымы мен  Шу қаласындағы                                                                             
Қ.Сəтбаев көшесі, №34 мекенжайын-
да да жұмыс істейді.

«Sergek Group» компаниясының 
бас директоры Евгений Кимнің ай-
туы бойынша, жүйе компьютерлік 
көру технологиясы арқылы көлік пен 
жаяу жүргіншінің қозғалысын нақты 
уақыт режимінде талдайды. Алго-
ритм жүргізушінің əрекеті жаяу жүр-
гіншінің өткелден өтуіне кедергі кел-
тірген жағдайда құқық бұзушылықты 
автоматты түрде анықтайды.

– Жаяу жүргіншіге жол бермеуді
автоматты түрде анықтау – цифрлық 
технологиялардың адам қауіпсізді-
гіне нақты пайда əкелетінін көрсе-
тетін шешімдердің бірі. Жаяу жүр-
гінші – жол қозғалысындағы ең осал 
қатысушы. Сондықтан бұл функ-
ция жаяу жүргіншілер өткелдерін-
дегі қауіпті жағдайлардың алдын 
алуға бағытталған. «Сергек» жүйесі 
құқықбұзушылықтарды автоматты 
түрде анықтап, жолдағы жағдайды 
тəулік бойы бақылауға мүмкіндік бе-
реді.

«Сергек» ешқашан жай бейне-
бақылау камерасы болған емес. 
Жүйе басты екі басты мақсатты 
көздейді. Біріншіден, оның жұмы-
сы қоғамдық орындарда, қаланың 
құқықбұзушылықтар жиі тіркелетін 
аудандарында, мектептердің жа-
нында, тұрғын үйлердің аулаларын-
да қауіпсіздікті қамтамасыз етуге 
бағытталған. Ал жол қиылыстарын-
дағы жəне сызықтық учаскелердегі 
бірнеше камерадан тұратын аппа-
раттық-бағдарламалық кешендер 
жолдағы тəртіпті сақтауға негіздел-
ген. Жүйенің қауіпсіздікке байла-
нысты басты мүмкіндіктерін ашып 
айтар болсақ, ол əкімшілік жəне 

қылмыстық құқықбұзушылықтарды 
анықтауға жəне алдын алуға мүм-
кіндік береді. Жол қозғалысы ере-
желерін бұзуды анықтайды. Қоғам-
дық қауіпсіздіктен бөлек, балалар 
қауіпсіздігін қамтамасыз ету мақса-
тымен мектептер мен балабақшалар-
да іске қосылған, – дейді Е.Ким.

Сонымен қатар «Sergek Group» 
өкілдері жаяу жүргіншілер жолағы 
маңындағы аппараттық жүйе əдеттегі 
камераға ұқсас қызмет атқаратынын, 
тəулік бойы жылдамдық асырған, жол 
таңбасын елемеген жүргізушілерді 
қадағалайтынын айтады. Ал өткелге 
жаяу жүргінші келгенде қосымша ал-
горитм іске қосылады екен. 

– Жүргіншілер жолағының ау-
мағына кірген жолаушыға жол бер-
меген жүргізушіні камера тіркеп ала-
ды. Жол ережесінің 106-тармағында 
«көлік құралы жүргізушісі реттел-
мейтін жаяу жүргіншілер өткелінде 
өзінің жүру бағыты бойынша жол 
бөлігін кесіп өтіп бара жатқан жаяу 
жүргіншіге жол береді» деп жа-
зылған. Яғни, жүргізуші «зебраға» 
енді шыққалы жатқан немесе сол сəт-
те өткел бойымен өтіп бара жатқан-
дарға жол беруге міндетті болады.

Камераға орнатылған шектеулі 
аймақтың шекарасы жол шетінен 
емес, жолақ ішінен басталады. Жаяу 
жүргінші алдынан өтіп кеткен соң 
көлік тыйым салынған аумаққа кір-
се, бұл жол ережесін бұзу болып 
саналмайды əрі камераға түспейді. 
Жаяу жүргіншіге жол бермегені үшін 
айыппұлды камера емес, басқару 
орталығында отырған полицейлер 
салады. Яғни, жүргізушінің кінəсі 
бар-жоғын адам анықтайды, – дейді 
компания өкілдері.

Осы ретте біз тараздық көлік 
жүргізушілерінің аталған жаңашыл-
дықтарға қатысты пікірін сұрап көр-
ген едік. Олардың айтуынша, бұл өз-
герістен кейін қалада кептеліс көбеюі 
мүмкін. 

– Əрине, жол апатында адамдар-
дың қазасын болдырмау үшін шара-
лар қолданған дұрыс. Дегенмен, бұл 
өзгеріс аумағына жаңадан аудандар 
қосылып, көлік саны еселеп артқан 
Тараз қаласында азанғы, түскі жəне 
кешкі уақыттарда кептелістің туын-
дауына себеп болады деп ойлаймын. 

Себебі кейбір адам асықпай, көлік-
тер толық тоқтағанша өтпей тұрып 
алады. Ал əрбір адамды жаяу жүр-
гіншілер өткелінен өткізіп тұрсақ, 
онсыз да тар көшеге сыймай келе 
жатқан машиналар жиналып қалады. 
Сондықтан мұндай сəтте жолаушы-
ларды жауапкершілікке тарту керек 
деп ойлаймын. 

Бұдан бөлек, кейбір кездері адамдар 
үлгермейтінін байқап, асыққан көлік-
ті өткізіп жібереді. Мұндай сəтте 
жүргізушілер кінəлі боламыз ба? Ал 
жылдамдықпен келе жатқан көлік 
адамды байқамай қалуы мүмкін. Сол 
себептен мұндай шешімді қабылдар-
да көлік жүргізушілердің талабына 
құлақ асу керек еді, – дейді Ержан 
есімді көлік жүргізушісі.

Дегенмен, бұл жаңалыққа тұрғын-
дар дəн риза. Олардың айтуынша, 
тəртіп бұзатын жүргізушілерді каме-
ра арқылы жауапқа тартуды баяғыдан 
қолға алу керек болған екен.

– Меніңше, осының арқасын-
да көлік жүргізушілері адамдарға 
құрмет көрсете бастайды. Əйтпе-
се, жаяу жүргіншілер өткелінде өте 
алмай, қалбалақтап қалатын едік. 
Енді осының арқасында жолда жүру 
жеңілдейтін болды. Тəртіпсіз жүр-
гізушілерді жауапқа тартуды бұрын-
нан бастау қажет еді, – дейді Жанерке 
есімді қала тұрғыны.

Қазір Жамбыл облысындағы «Сер-
гек» инфрақұрылымына қоғамдық 
қауіпсіздікті қамтамасыз ететін 2 050 
бейнебақылау камерасы жəне жол 
қозғалысын бақылайтын 144 аппа-
раттық-бағдарламалық кешен кіреді. 
Ал республика көлемінде аталған 
жүйе 2017 жылдан бері 13 қалада іске 
қосылған. «Sergek Group» компания-
сының өкілдері құрамына 70 мың ап-
параттық-құрылымдық кешен кіретін 
жүйе жол-көлік оқиғаларындағы 
өлім-жітімді 50 пайызға, қоғамдық 
орындардағы қылмысты 40 пайызға 
дейін азайтуға үлес қосқанын айта-
ды. Көрсетілген сандерекке сүйен-
сек, «Сергектің» расында да септігі 
мол көрінеді. Ал темір тұлпар саны 
жыл санап өсіп келе жатқан Таразда 
оның тиімділігі қаншалықты бола-
рын уақыт қана көрсетеді. 

Еркін САЙЫН

анықтайды. Бұған дейін жүйе көлік 
жылдамдығын асыру, бағдаршамның 
тыйым салған сигналына өту, тұтас 
сызықты жəне тоқтау сызығын кесіп 
өту сияқты жол қозғалысы ереже-
лерінің бұзылуын анықтап келген. 
Енді «Сергек» жүйесі жаяу жүргін-
шілер өткеліндегі қозғалысты да 
бақылайды. Нақты айтқанда, жаңа 
функция жаяу жүргіншілерді қағып 
кету қаупі жоғары жол бөліктерінде 

Таразда жүргіншілер жолақтарын «Сергек» бақылайды

ЖАЯУҒА ЖОЛ ЖАЯУҒА ЖОЛ 
БЕРМЕГЕНГЕ  ЖАЗА  ҚАТАҢБЕРМЕГЕНГЕ  ЖАЗА  ҚАТАҢ



Мемлекет басшысы Қасым-Жомарт Тоқаев 
жастар арасында есірткі қылмысының алдын 
алу, нашақорлықпен күресті күшейту жəне са-
лауатты өмір салтын насихаттау бағытындағы 
жұмыстарды жүйелі түрде жалғастырудың 
маңыздылығын бірнеше рет атап өткен еді. 
Президенттің тапсырмасы аясында бұл бағыт-
тағы профилактикалық жұмыстарды күшейту-
ге, жастарды спорт пен қоғамдық пайдалы іске 
тартуға ерекше мəн берілуде. Бұл тұрғыда Тараз 
қаласында да ілкімді істер жүзеге асырылып 
жатыр. Айталық, қалалық полиция басқармасы 
Есірткі қылмысына қарсы іс-қимыл бөлімінің 
мəліметінше, шаһар аумағында есірткіге қатыс-                   
ты жалпы 117 құқық бұзушылық анықталған. 
Оның ішінде – 77-сі қылмыс, 40-ы қылмыстық 
теріс қылық санатына жатады. 

– Қабылданған кешенді шаралардың нəти-
жесінде ағымдағы жылдың 9 айында заңсыз 
айналымнан жалпы көлемі 142 келі 411 грамм 
46 миллиграмм түрлі есірткі заттары тəркілен-
ді. Оның ішінде 3 келі 80 грамм 83 миллиграмм 
гашиш, 17 грамм 59 миллиграмм героин, 135 
келі 793 грамм 2 миллиграмм марихуана, 1 келі 
234 грамм 94 миллиграмм каннабис өсімдігі, 63 
грамм 68 миллиграмм каннабис шайыры жəне 
2 келі 221 грамм 14 миллиграмм синтетикалық 

есірткі бар. Сонымен қатар есірткі қылмысының 
алдын алу жəне оның таралуына жол бермеу 
бағытындағы жұмыстар да күшейтілді. Атап айт-                                                                                                               
қанда, Қазақстан Республикасы Қылмыстық ко-
дексінің 299-1-бабына сəйкес есірткі жəне пси-
хотроптық заттарды насихаттау немесе заңсыз 
жарнамалау фактілері бойынша 5 қылмыстық іс 
тіркелді. Шаһар аумағында анықталған 152-ден 
астам есірткіге қатысты граффити жазбалары 
өшіріліп, олардың қайта пайда болуына жол бер-
меу мақсатымен тиісті жұмыстар жүргізілді.

Заңсыз есірткі айналымының қаржылық тетік-
терін тоқтатуға да айрықша мəн берілуде. Осы 
бағытта «Антифрод» жүйесі арқылы нақты ша-
ралар қабылданып, банктік шоттарды бұғаттау 
үшін 1 144 шот енгізілді. Ал жүргізілген алдын 
алу шараларының нəтижесінде бұғатталған заң-
сыз қаражат көлемі 5 526 615,01 теңгені құрады.

Есірткі қылмысының алдын алуға бағыт-
талған жедел-профилактикалық шаралар да 
тұрақты түрде ұйымдастырылуда. Ағымдағы 
жылдың 1 шілдесінен бастап «Қарасора-2026» 
жедел-профилактикалық іс-шарасы өткізілуде. 

Оның аясында 8 жедел мобильдік топ құрылып, 
қызметтік міндеттерін атқаруға 24 қызметкер 
мен қызметтік-іздестіру иттері жұмылдырыл-
ды. Жедел топтар қажетті техника, арнайы 
жабдықтар жəне қызметтік автокөліктермен 
қамтамасыз етілген. Аталған іс-шара басталға-
лы Тараз қаласы аумағында 12 адам қылмыстық 
жауапкершілікке тартылып, олардан 11 келі 106 
грамм 57 миллиграмм түрлі есірткі заты тəр-
кіленді. Бұдан бөлек, 5 адам қылмыстық теріс 
қылық жəне əкімшілік жауапкершілікке тар-
тылып, олардан 11 грамм 4 миллиграмм есірткі 
алынды, – дейді қалалық полиция басқармасы-
ның баспасөз қызметі. 

Бүгінде есірткінің заңсыз айналымына қарсы 
күресте оның таралу арналарының алдын алу-
мен қатар, дəрілік жəне психотроптық заттардың 
заңсыз айналымына да бақылау күшейтілген. 
Соның дəлелі – биылғы 21 қыркүйектен бастап 
«Дəрмек» жедел-профилактикалық іс-шарасы-
ның үшінші кезеңі жүргізілуде. Шара барысын-
да 28 дана «Тригоболин» психотроптық заты, 
3 келі 800 миллиграмм марихуана, 25 данаға 
оралған синтетикалық есірткі жəне 3 дана азот 
тотығы тəркіленген. Сонымен бірге Қазақстан 
Республикасы Əкімшілік құқықбұзушылық ту-
ралы кодексінің 82-бабына сəйкес, дəрігердің 
рецептінсіз арнайы санаттағы дəрілік заттарды 
тұтынушыларға сатқан дəріханалар да жауап-
кершілікке тартылыпты.

Дегенмен, есірткі қылмысына қарсы күрестің 
нəтижелі болуы тек құқық қорғау органдарының 
жедел жұмысына ғана емес, оның алдын алуға 
бағытталған түсіндіру жəне тəрбиелік шаралар-
дың жүйелілігіне де байланысты. Осыған орай 
Тараз қаласы Полиция басқармасы Есірткі қыл-
мысына қарсы іс-қимыл бөлімінің қызметкер-
лері жастар арасында профилактикалық жұмыс-  
тарды да тұрақты жүргізіп келеді. Есепті мерзім 
аралығында бекітілген жоспарға сəйкес орта 
жəне жоғары оқу орындарының оқушылары мен 
студенттері арасында нашақорлықтың алдын 
алуға бағытталған 473 профилактикалық іс-ша-

ра ұйымдастырылды. Оның ішінде 85 акция, 51 
«дөңгелек үстел», 36 семинар, 150 лекция, 35 
конкурс жəне 42 спорттық іс-шара бар. Мұндай 
кездесулер барысында жастарға есірткінің адам 
денсаулығына, психологиялық жағдайына жəне 
болашағына тигізетін кері əсері түсіндіріліп, 
құқықтық жауапкершілік мəселелері кеңінен 
айтылуда. Жастардың бос уақытын тиімді 
ұйымдастырып, спортқа, шығармашылыққа 
жəне қоғамдық пайдалы іске қызығушылығын 
арттыруға бағытталған бастамалар да осы жұ-
мыстардың маңызды бөлігіне айналып отыр. 
Атқарылған профилактикалық жұмыстардың 
барысы мен нəтижелері Тараз қаласы Полиция 
басқармасының Instagram əлеуметтік желісіндегі 
@taraz_police парақшасында тұрақты түрде жа-
рияланады. 

Қоғам дертімен күреске тараздық жастар да 
белсене атсалысып жатыр. Бұл бағытта қала-
лық Жастар ресурстық орталығы тарапынан 
Жамбыл облыстық полиция департаментінің 
Есірткі қылмысына қарсы іс-қимыл басқарма-
сы, «Januia medical center» ЖШС орталығы,                                                         

Жамбыл облыстық психикалық денсаулық ор-
талығы жəне Жамбыл облыстық ЖИТС орта-
лығымен бірлесіп профилактикалық іс-шаралар 
жоспары бекітілді. Соған сəйкес жəне жоспар-
дан тыс ұйымдастырылған жұмыстардың нəти-
жесінде жыл басынан бері 56 профилактикалық 
іс-шара өткізілді. Оның ішінде 9 семинар-тре-
нинг, 25 кездесу, 8 акция, 4 спорттық іс-шара, 
9 граффити жазуларын өшіру жұмысы жəне 1 
сұхбат ұйымдастырылды. Аталған іс-шараларға 
жалпы 4 500-ге жуық жас қамтылды.

Профилактикалық жұмыстар тек дəріс пен 
кездесулермен шектелмейді. Облыстық поли-
ция департаментінің Есірткі қылмысына қарсы 
іс-қимыл басқармасы жəне Кинология орта-
лығымен бірлесіп жастар арасында тұрақты 
түрде түсіндіру кездесулері, акциялар жəне өзге 
де профилактикалық іс-шаралар да ұйымдасты-
рылуда. 

– Қазіргі таңда есірткі қылмысының ал-
дын алуда ерекше назар аударуды қажет ететін 
бағыттардың бірі – заңсыз граффити жазуларын 
жою. Мұндай жазулардың қоғамдық орындар-
да пайда болуы жастарға кері əсер етіп, есірт-
кіні насихаттау мен заңсыз айналымға жол 
ашады. Сондықтан шаһар аумағында осындай 
жазуларды анықтау бойынша тиісті жұмыстар 
тұрақты жүргізілуде. Бүгінге дейін атқарылған 
жұмыстардың нəтижесінде шаһар аумағындағы 
250 локацияда анықталған граффити жазулары 
өшірілді. Сонымен қатар граффити жазуларын 
өшіру бойынша 10 акция ұйымдастырылып, 
олардың барысында 150 локациядағы граффити 
жазулары жойылды.

Бұл бағыттағы жұмыстарға жастардың өз-
дерін де белсенді тартудың маңызы зор. Өйт-
кені туған қаласының тазалығына үлес қосып, 
қоғамдық ортаға жауапкершілікпен қарау – аза-
маттық белсенділіктің нақты көрінісі. Осы ретте 
еріктілердің қоғамдық бастамаларын қолдауға 
бағытталған «Заң мен тəртіп» жобасын атап өту-
ге болады. Жоба аясындағы жұмыстарға волон-
терлар де кеңінен тартылуда. Аталмыш баста-
маға белсенділік танытып жүрген 10 волонтерға 
атқарылған жұмыстардың қорытындысы бой-
ынша 50 мың теңгеден қаржылай сыйақы беру 
жоспарланып отыр, – дейді қалалық Жастар 
ресурстық орталығының директоры Азамат 
Лесбек. 

Нашақорлықпен күресте жастардың бос 
уақытын тиімді ұйымдастырудың да маңызы 
зор екені белгілі. Осыған байланысты орта-
лық тарапынан салауатты өмір салтын наси-
хаттау, жастарды спортқа тарту жəне олардың 
пайдалы ортада уақыт өткізуіне жағдай жасау 
бағытында түрлі іс-шаралар ұйымдастырылу-
да. Атап айтқанда, ерлер арасында шағын 
футболдан 1 турнир, қыздар арасында волей-
болдан 1 турнир өткізілді. Спорттық шаралар 
жастар арасында салауатты бəсекелестікті қа-
лыптастырып, командалық рухты күшейтуге 
мүмкіндік берді. Яғни, бұл бағыттағы жұмыс-                                                                                         
тар бір реттік акциямен шектелмей, тұрақты 
профилактикалық сипат алып отыр. 

Нашақорлықтың алдын алуда қазіргі за-
манғы ақпараттық құралдарды тиімді пайда-
лану да маңызды. Əсіресе жастардың басым 

бөлігі ақпаратты əлеуметтік желілерден ала-
тынын ескерсек, профилактикалық жұмыс-                                                  
тарды осы алаңдар арқылы жүргізудің мəні 
зор.

– Осы мақсатпен 26 маусым – Халықара-
лық нашақорлыққа қарсы күрес күніне орай 
жастар арасында нашақорлықтың алдын алу 
жəне оның салдарын түсіндіруге бағытталған 
əлеуметтік мазмұндағы 4 қысқаметражды 
бейнеролик əзірленді. Ұзақтығы 1-8 минут 
аралығындағы бейнероликтер əлеуметтік 
желілерде жарияланды. Бұдан бөлек, жастар-
дың шығармашылық əлеуетін пайдалана оты-
рып, нашақорлыққа қарсы иммунитет қалып-
тастыруға бағытталған 1 постер, 1 фото жəне 
1 бейнеролик байқауы ұйымдастырылды. 
Аталмыш күнге орай арнайы мерекелік кеш 
те өткізілді. Іс-шара барысында нашақор-
лықтың алдын алу, салауатты өмір салтын 
ұстану, жастардың бос уақытын тиімді ұй-
ымдастыру жəне қоғамдағы жауапкершілікті 
арттыру мəселелеріне назар аударылды. Бұл 
іс-шараларға жалпы саны 2 000-ға жуық қала 
тұрғыны қамтылды.

Есірткі қылмысының алдын алудың ең 
тиімді жолы – оның салдарымен күресуден 
бұрын, жастар арасында дұрыс түсінік қа-
лыптастыру. Жасөспірім мен жастың есірт-
кінің адам өмірін қалай өзгертетінін, оның 
денсаулыққа, отбасына жəне болашаққа 
тигізер зиянын ерте түсінуі маңызды. Осы 
бағытта Жамбыл облысында қолға алынған 
профилактикалық жұмыстардың ауқымы 
да, мазмұны да кеңейіп келеді. Бір жағынан 
құқықтық түсіндіру жұмыстары жүргізілсе, 
екінші жағынан медицина мамандары тəу-
елділіктің денсаулыққа əсерін түсіндіреді. 
Ал спорттық жəне шығармашылық жобалар 
жастарға бос уақытын тиімді өткізуге мүм-
кіндік береді. Еріктілердің қатысуымен жүр-
гізіліп жатқан жұмыстар жастардың қоғам-
дық жауапкершілігін арттыруға ықпал етеді. 
Мұндағы баршамыздың ортақ мақсатымыз – 
қоғам есірткіге қызығушылықтың өзіне жол 
бермейтін берік қоғамдық иммунитет қа-
лыптастыру. Сондықтан əрбір жасқа дұрыс 
бағыт көрсету, оның спортпен, біліммен, 
шығармашылықпен жəне қоғамдық пайдалы 
іспен айналысуына жағдай жасау – нашақор-
лықпен күрестің ең тиімді жолдарының бірі, –                                                                                                              
дейді Азамат Қайратұлы. 

Есірткісіз қоғам қалыптастыру – үздіксіз 
назар мен ортақ жауапкершілікті қажет ететін 
ұзақ жол. Бұл жолда отбасының тəрбиесі, 
мектептің тағылымы, достық ортаның ықпа-
лы мен əр жастың өз таңдауының маңызы 
айрықша. Себебі бүгінгі жас – ертеңгі ел кел-
беті. Оның таңдауы өз тағдырына ғана емес, 
отбасының тыныштығы мен тұтас қоғамның 
келешегіне əсер етеді. Осы тұрғыдан келген-
де əрбір жасқа сенім артып, оның бойындағы 
жақсы бастамаларды қолдау – баршамызға 
ортақ міндет. Өйткені салауатты əрі саналы 
ұрпақ қалыптасқан жерде қоғамның да бола-
шағы баянды болмақ.

Құрмаш ҚАПТАҒАЙ

Есірткіге қарсы күрес – қоғам Есірткіге қарсы күрес – қоғам 
қауіпсіздігін қамтамасыз етудің қауіпсіздігін қамтамасыз етудің 
маңызды бағыттарының бірі. Сон-маңызды бағыттарының бірі. Сон-
дықтан жас ұрпақты зиянды әдет-дықтан жас ұрпақты зиянды әдет-
терден қорғау, олардың есірткі терден қорғау, олардың есірткі 
және психотроптық заттардың және психотроптық заттардың 
адам өмірі мен денсаулығына адам өмірі мен денсаулығына 
тигізер зардабы туралы түсінігін тигізер зардабы туралы түсінігін 
қалыптастыру баршаның ортақ қалыптастыру баршаның ортақ 
міндетіне айналып отыр.міндетіне айналып отыр.

► ҚОҒАМ ДЕРТІ

КӨНЕ ШАҺАРДА ЕСІРТКІМЕН КӨНЕ ШАҺАРДА ЕСІРТКІМЕН 
КҮРЕС КҮШЕЙІП КЕЛЕДІКҮРЕС КҮШЕЙІП КЕЛЕДІ

ÄLEUMET



Соңғы жылдары қаржы жəне интернет қа-
уіпсіздігі саласында «дроппер» деген термин жиі 
қолданылып жүр. Қарапайым тілмен айтқанда, 
дроппер – қылмыстық жолмен алынған ақшаны 
өзінің банк шотына қабылдап, оны басқа есепшот-
тарға аударуға немесе қолма-қол ақшаға айналды-
руға көмектесетін адам. Оның банк картасы неме-
се шоты қылмыстық жолмен алынған қаражаттың 
қозғалысын жасыру үшін пайдаланылады.

Дроппердің қылмысты өзі жасауы міндетті 
емес. Мысалы, интернет-алаяқ басқа адамның ақ-
шасын алдап иемденді делік. Ұрланған қаражатты 
бірден өз шотына аударса, оның ізі оңай анықта-
луы мүмкін. Сондықтан қылмыскерлер басқа 
адамдардың карталарын, шоттарын пайдаланып, 
ақшаны бірнеше бағытқа жібереді. Осы жерде 
дроппер пайда болады. Ол ақшаға тікелей қатысы 
жоқ адам сияқты көрінгенімен, қаржы қозғалысы-
ның маңызды буынына айналады.

Ең қауіптісі – кейбір азаматтар өздерінің неге 
араласқанын бірден түсінбейді. Қылмыскерлер 
ешкімге «біз ұрланған ақшамен жұмыс істейміз» 
деп ашық айтпайды. Керісінше, «қосымша та-
быс», «қашықтан жұмыс», «ақша қабылдайтын 
оператор», «қаржы агенті» деген атауларды пай-
даланады. Адамға нақты міндет ретінде тек ақша 
қабылдау жəне оны басқа шотқа аудару жүктеледі. 
Əр операция үшін сыйақы беріледі.

Жастар үшін мұндай ұсыныстың тартымды бо-
луы түсінікті. Студентке тəжірибесіз-ақ ақша табу 
мүмкіндігі ұсынылады. Жұмыссыз адам үшін бұл  
уақытша табыс көзі болып көрінеді. Ал қаржылық 
қиындыққа тап болған азамат үшін бірнеше мың 
теңгенің өзі маңызды болуы мүмкін. Қылмыскер-
лер дəл осы жағдайды пайдаланады.

Осылайша адам «мен тек ақша аудардым» деп 
ойлағанымен, оның шоты арқылы басқа азамат-
тардан алаяқтық жолмен алынған қаражат өтуі 
мүмкін. Сол ақшаның кімге тиесілі екенін, қайдан 
келгенін білмеуі жауапкершілік мəселесін авто-
матты түрде жоймайды. Əр істің мəн-жайы жеке 
зерттеледі, адамның əрекетіне, ниетіне жəне қыл-
мыстық схемаға қатысу деңгейіне құқықтық баға 
беріледі.

Қазақстанда бұл мəселеге заңнамалық деңгейде 
де ерекше мəн беріліп отыр. 2025 жылғы 16 қыр-                                                                                                            
күйектен бастап Қазақстан Республикасының 
Қылмыстық кодексіне 232-1-бап енгізілді. Ол 
банк шоттарын, төлем құралдарын жəне өзге де 
қаржылық мүмкіндіктерді қылмыстық мақсатпен 
пайдалануға байланысты əрекеттер үшін жауап-
кершілікті көздейді. Өз шотын пайдалануға рұқсат 
бергені үшін үш жылға дейін, бөтен адамдардың 
пайдасына ақша аударымдарын жүзеге асырғаны 
үшін бес жылға дейін, ал дропперлік схемаларды 
ұйымдастырушылар үшін жеті жылға дейін бас 
бостандығынан айыру жəне мүлікті тəркілеу жа-
засы қарастырылған.

Бұл өзгерістің астарында маңызды мəселе жа-

тыр. Бұрын кей азамат өз банк картасын басқа 
адамға уақытша беруді немесе белгілі бір ақша ау-
дарымын жасап беруді «ұсақ нəрсе» деп қабылда-
уы мүмкін еді. Қазір мұндай əрекеттің қылмыстық 
схемаға қатысы болуы мүмкін екені жəне оның 
заңдық салдары бар екені анық көрсетілді.

Қаржылық мониторинг саласының маманда-
рының айтуынша, дропперлікпен күресте азамат-
тардың қаржылық сауаттылығы ерекше маңызға 
ие. Себебі қылмыстық схемалардың басым бөлігі 
адамды бірден қылмысқа шақырмайды. Алдымен 
сенім қалыптастырады. «Бір рет жасап көр», «еш-
теңе болмайды», «бұл заңды жұмыс», «тек ақша 
қабылдайсың» деген сөздер арқылы адамның 
күдігін сейілтеді.

– Дропперлікке тартудың тағы бір тəсілі – 
банк картасын немесе шотты ашқаны үшін ақша 
ұсыну. Азаматқа «картаңды ашып бер, қалғанын 
өзіміз жасаймыз» деген ұсыныс жасалуы мүмкін. 
Кейде жаңа телефон нөмірін рəсімдеу, мобиль-
ді банкингке қолжетімділік беру талап етіледі. 
Мұндай жағдайда адам өзінің жеке қаржылық 
инфрақұрылымын басқа біреудің пайдалануына 
берген болып шығады.

Шетелге ақша аударуға «көмектесу» де қауіпті. 
Мысалы, біреу шетелдегі туысына немесе серік-
тесіне ақша жіберу үшін сіздің шотыңызды пай-
далануды сұрауы мүмкін. Оның орнына комиссия 
ұсынады. Бірақ бұл қаражаттың қайдан келгені 
белгісіз болса, мұндай операцияға келісу үлкен 
тəуекелге əкеледі.

Дропперлікке қатысты тағы бір маңызды мəсе-
ле – адамның қылмыстық схемаға қалай тартылға-
ны. Бір азамат əдейі ақша өткізуі мүмкін, екіншісі 
алдануы ықтимал, үшіншісі өз əрекетінің салда-
рын түсінбеуі мүмкін. Сондықтан əрбір жағдай 
жеке қаралады. Дегенмен, азамат үшін ең қауіпсіз 
ұстаным – өз банк шотын бөгде адамдардың 
қаржылық операцияларына пайдалануға бермеу.

Тараз қаласында да бұл бағытта профилакти-
калық жұмыстар жүргізілуде. Жастар арасында 
түсіндіру жұмыстары жүргізіліп, мыңнан астам 
студент қамтылған. Оның барысында шамамен 
100 студенттің бұған дейін үшінші тұлғалардың 
ықпалымен дропперлік схемаларға тартылғаны 
анықталған. Олардың арасында банк шоттарын 
жəне төлем карталарын ақша аударымдары үшін 
берген азаматтар да болған.

Бұл деректің өзі мəселенің ауқымын көрсе-
теді. Дропперліктің нақты адамдарға, нақты банк 
шоттарына жəне нақты қаржылық операцияларға 
қатысы бар. Жамбыл облысында басқа мемлекет-
тердің 100-ден астам азаматының жеке сəйкес-                                                                                                
тендіру нөмірін алып, банк шоттарын ашқаны 
жəне кейіннен төлем карталарын үшінші тұлға-
ларға бергені де анықталған.  Мұндай фактілер 
қаржылық жүйені қылмыстық мақсатта пайдала-
нуға тырысатын адамдардың түрлі жол іздейтінін 
көрсетеді, – дейді Жамбыл облысы бойынша 

Экономикалық тергеп-тексеру департаменті 
басшысының орынбасары Ержан Кенжебаев.

Бұл тұста «Дропперліктің салдары қандай бо-
луы мүмкін?» деген заңды сұрақ туындайтыны 
сөзсіз. Біріншіден, оның банк шоты бұғатталуы 
ықтимал. Екіншіден, қаржылық операциялар тек-
серіледі. Үшіншіден, полицияға түсініктеме беру-
ге тура келеді. Егер оның əрекетінен қылмыстық 
құқықбұзушылық белгілері анықталса, мəселе 
қылмыстық іс аясында қаралуы мүмкін.

– Ең алдымен, азаматтар «Мен ақшаны ұрлаған 
жоқпын» деген уəж жауапкершіліктен босатпай-

тынын түсінуі керек. Егер адамның 
банк шоты немесе картасы арқылы 

қылмыстық жолмен алынған 

қаражат өткізілсе, құқық қорғау органдары оның 
қайдан келгенін, кімнен түскенін, қайда ауда-
рылғанын, кімнің тапсырмасымен жасалғанын 
жəне шот иесінің бұл операциялардан қанша-
лықты хабардар болғанын анықтайды. Яғни, əр-
бір қаржылық операцияның өз ізі бар.

Сондықтан азамат өзіне «Егер ұсынылып отыр-       
ған жұмыс заңды болса, неге менен банк картамды 
немесе шотымды пайдалануды сұрайды?» деген 
қарапайым ғана сұрақ қоюы керек. Егер жұмыс 
беруші нақты қызметтің мəнін түсіндірместен тек 
банк картасын ашуды, ақша қабылдауды жəне оны 
басқа шоттарға аударуды ұсынса, мұндай ұсы-
нысқа күмəнмен қараған жөн. Сол сияқты SMS 
арқылы келген кодты сұрау, банк қосымшасына 
кіру деректерін талап ету немесе «бұл туралы еш-
кімге айтпа» деп ескерту – алаяқтық схеманың ай-
қын белгілерінің бірі.

Банк картасы – адамның атына тіркелген 
қаржылық құрал. Оның көмегімен жүргізілген 
операциялар белгілі бір тұлғамен байланыстыры-
лады. Сондықтан картаңызды немесе банк шо-
тыңызды басқа адамға пайдалануға беру арқылы 
бірнеше мың теңге көлемінде сыйақы алған аза-
мат өзінің қаржылық қауіпсіздігіне ғана емес, 
құқықтық жағдайына да тəуекел төндіреді.

Бұл ретте ата-аналардың да рөлі ерекше. Ба-
лаларға тек «бейтаныс адаммен сөйлеспе» деп 
ескерту жеткіліксіз. Оларға банк картасын еш-
кімге беруге болмайтынын, өз шоты арқылы бөгде 
адамның ақшасын өткізуге болмайтынын жəне 
«оңай ақша» ұсынған адамның мақсатын міндетті 
түрде анықтау қажеттігін түсіндіру керек. Əсіресе 
жастар əлеуметтік желілердегі жалған жұмыс ұсы-
ныстарына жиі тап болуы мүмкін.

Бүгінде алаяқтар азаматтардың ақшасын ғана 
емес, олардың банк шоттары мен төлем картала-
рын да нысанаға алып отыр. Сондықтан əр адам 
өзінің банк шотына жасалған операцияларға жау-
апкершілікпен қарауға тиіс.

Дропперліктің қауіптілігі сол, азамат өзінің 
қылмыстық схемаға қатысып кеткенін бірден 
түсінбеуі мүмкін. Бүгін «бір рет қана» жасалған 
бірнеше мың теңгелік аударым ертең құқық қорғау 

органдарының тексеруіне себеп болуы ықтимал. 
Сол кезде «Бұл ақша қайдан келді? Кім аударды? 
Неліктен сіздің шотыңызға түсті? Оны кімнің 
тапсырмасымен əрі қарай аудардыңыз?» деген 
сұрақтарға жауап беруге тура келеді.

Сондықтан біздің азаматтарға айтар басты 
кеңесіміз – өз банк картаңызды, шотыңызды 
жəне банк қосымшасына қолжетімділікті еш-
кімге бермеңіз. Түсініксіз қаржылық операцияға 
қатыспаңыз. Ал күмəнді ұсыныс түскен жағдайда 
ақша табудың жолы ретінде емес, қауіптің бел-
гісі ретінде қабылдаңыз. Бір сəттік пайда үшін 
өзіңіздің қаржылық жəне құқықтық қауіпсіздігіңіз-
ге қауіп төндірудің қажеті жоқ, – дейді полиция 
капитаны Диана Білəл. 

Дропперлік мəселесі бір ғана адамның 
қаржылық қауіпсіздігіне қатысты емес. Бұл – ин-
тернет-алаяқтықпен қатар жүретін, оның жолын 
жеңілдететін тетік. Алаяқ біреудің ақшасын ием-
денсе, оны əрі қарай жылжыту үшін басқа адам-
ның шоты мен картасын пайдалануға тырысады. 
Ал сол карта иесі өзінің қандай іске араласқанын 
кейде тым кеш түсінеді.

Сондықтан «картаңды бере тұр», «ақша қабыл-
дап, қайта аудара сал», «осы үшін ақы төлейміз» 
деген ұсыныстарға жай ғана табыс көзі ретін-
де қарауға болмайды. Əсіресе жұмыс мазмұны 
түсініксіз болып, банк шотын немесе жеке дерек-
терді пайдалануды талап етсе, одан бас тартқан 
дұрыс.

Бүгінде дропперлікке қарсы заң талаптары кү-
шейіп келеді. Бірақ заңның қатаң болуының өзі 
барлық жағдайдың алдын ала алмайды. Ең тиімді 
қорғаныс – адамның өз қаржылық қауіпсіздігіне 
жауапкершілікпен қарауы. Өз картаңды ешкімге 
бермеу, бөгде адамның ақшасын өз шотың арқылы 
өткізуден бас тарту жəне күмəнді ұсынысты тек-
сермей қабылдамау үлкен тəуекелдің алдын алады.

Бірнеше мың теңге үшін жасалған аударымның 
соңы қайда апаратынын алдын ала ешкім білмей-
ді. Сондықтан оңай ақшаға қызықпас бұрын, оның 
қандай жауапкершілікке əкелуі мүмкін екенін ой-
лаған жөн.

Арайлым ШАБДЕНОВА

QOĞAM

► «ЗАҢ МЕН ТӘРТІП»

«Картаңды бере тұр, ақша түседі де, оны басқа шотқа аударып жібересің. «Картаңды бере тұр, ақша түседі де, оны басқа шотқа аударып жібересің. 
Соған ақша төлейміз». Қазір мұндай ұсыныс әлеуметтік желіде, мессенджер-Соған ақша төлейміз». Қазір мұндай ұсыныс әлеуметтік желіде, мессенджер-
де немесе таныстар арқылы жасалуы мүмкін. Бір қарағанда бұл – ешқандай де немесе таныстар арқылы жасалуы мүмкін. Бір қарағанда бұл – ешқандай 
арнайы білім мен тәжірибені талап етпейтін оңай жұмыс сияқты. Алайда сол арнайы білім мен тәжірибені талап етпейтін оңай жұмыс сияқты. Алайда сол 
«оңай ақшаның» артында интернет-алаяқтық, ұрланған қаражатты жылыстату «оңай ақшаның» артында интернет-алаяқтық, ұрланған қаражатты жылыстату 
және адамның өзіне төнетін қылмыстық жауапкершілік тұруы ықтимал.және адамның өзіне төнетін қылмыстық жауапкершілік тұруы ықтимал.

ДРОППЕР АЛАЯҚТЫҢ СЕРІГІ МЕ, ДРОППЕР АЛАЯҚТЫҢ СЕРІГІ МЕ, 
ӘЛДЕ АЛДАУДЫҢ ҚҰРБАНЫ МА?ӘЛДЕ АЛДАУДЫҢ ҚҰРБАНЫ МА?

Экономикалық тергеп-тексеру департаменті 
басшысының орынбасары Ержан Кенжебаев.

Бұл тұста «Дропперліктің салдары қандай бо-
луы мүмкін?» деген заңды сұрақ туындайтыны 
сөзсіз. Біріншіден, оның банк шоты бұғатталуы 
ықтимал. Екіншіден, қаржылық операциялар тек-
серіледі. Үшіншіден, полицияға түсініктеме беру-
ге тура келеді. Егер оның əрекетінен қылмыстық 
құқықбұзушылық белгілері анықталса, мəселе 
қылмыстық іс аясында қаралуы мүмкін.

– Ең алдымен, азаматтар «Мен ақшаны ұрлаған 
жоқпын» деген уəж жауапкершіліктен босатпай-

тынын түсінуі керек. Егер адамның 
банк шоты немесе картасы арқылы 

қылмыстық жолмен алынған 

DIN-DIÑGEK

Қазіргі кезеңде экстремизм мен терроризмнің алдын алуҚазіргі кезеңде экстремизм мен терроризмнің алдын алу
әлемдік қоғамдастық үшін маңызды мәселелердің бірі әлемдік қоғамдастық үшін маңызды мәселелердің бірі 
болып отыр. Бұл құбылыстар адам өмірі мен қауіпсіздігі-болып отыр. Бұл құбылыстар адам өмірі мен қауіпсіздігі-
не ғана емес, қоғамдық тұрақтылыққа, мемлекеттердің не ғана емес, қоғамдық тұрақтылыққа, мемлекеттердің 
бейбіт дамуына және әлеуметтік келісімге де қауіп төн-бейбіт дамуына және әлеуметтік келісімге де қауіп төн-
діреді. Сондықтан олардың пайда болу себептерін түсіну, діреді. Сондықтан олардың пайда болу себептерін түсіну, 
таралу тетіктерін зерделеу және алдын алу шараларын таралу тетіктерін зерделеу және алдын алу шараларын 
жетілдіру – мемлекеттік органдармен қатар, ғылыми орта жетілдіру – мемлекеттік органдармен қатар, ғылыми орта 
мен азаматтық қоғамның да маңызды міндеті. Экстремизм мен азаматтық қоғамның да маңызды міндеті. Экстремизм 
мен терроризм туралы сөз болғанда, ең алдымен, дін мен мен терроризм туралы сөз болғанда, ең алдымен, дін мен 
радикалды идеологияны ажырата білу қажет. Себебі экс-радикалды идеологияны ажырата білу қажет. Себебі экс-
тремистік ұйымдар өз әрекеттерін ақтау немесе қоғамға тремистік ұйымдар өз әрекеттерін ақтау немесе қоғамға 
әсер ету мақсатымен діни терминдер мен ұғымдарды әсер ету мақсатымен діни терминдер мен ұғымдарды 
пайдалануы мүмкін. Алайда белгілі бір топтың діни рәміз-пайдалануы мүмкін. Алайда белгілі бір топтың діни рәміз-
дер мен ұғымдарға жүгінуі оның әрекеттерін сол діннің дер мен ұғымдарға жүгінуі оның әрекеттерін сол діннің 
құндылықтарымен байланыстыра алмайды.құндылықтарымен байланыстыра алмайды.

Соңғы кезде болған оқиға-Соңғы кезде болған оқиға-
лар қоғамның талқысына көп лар қоғамның талқысына көп 
түсе бастады. Осы келеңсіз түсе бастады. Осы келеңсіз 
жағдайларды кейбір азамат-жағдайларды кейбір азамат-
тар дінмен байланыстырып та тар дінмен байланыстырып та 
жатыр. Өкінішке қарай, ради-жатыр. Өкінішке қарай, ради-
калды көзқарастарда жұмақ калды көзқарастарда жұмақ 
пен әйелдің ортасына еркекті пен әйелдің ортасына еркекті 
қоятын түсінік жоқ емес. Яғни, қоятын түсінік жоқ емес. Яғни, 
әйелдің жұмаққа баруы тікелей әйелдің жұмаққа баруы тікелей 
күйеуінің ризашылығына байла-күйеуінің ризашылығына байла-
нысты деп, «Бір әйелге күйеуі нысты деп, «Бір әйелге күйеуі 
разы болған жағдайда қайтыс разы болған жағдайда қайтыс 
болса жұмаққа барады» (Тир-болса жұмаққа барады» (Тир-
мизи, «Рада», 10), – деген хадисті мизи, «Рада», 10), – деген хадисті 
өздерінің нәпсісі мен эгосының өздерінің нәпсісі мен эгосының 
құралына айналдырып жатады. құралына айналдырып жатады. 
Бұған кейбір уағызшылардың Бұған кейбір уағызшылардың 
әйелдерді «ұруға» қатысты әйелдерді «ұруға» қатысты 
пікірлері қосылса, өздерін «таза пікірлері қосылса, өздерін «таза 
мұсылман» санайтындар ила-мұсылман» санайтындар ила-
нып, өмірлік жар етіп алған жан-нып, өмірлік жар етіп алған жан-
дарға өктемдік көрсетуі «діннің дарға өктемдік көрсетуі «діннің 
рұқсаты» саналуы мүмкін.рұқсаты» саналуы мүмкін.

► ТАНЫМ

► ТАҒЫЛЫМ

ДІНИ САУАТТЫЛЫҚ – ҚОҒАМ ТҰРАҚТЫЛЫҒЫНЫҢ КЕПІЛІДІНИ САУАТТЫЛЫҚ – ҚОҒАМ ТҰРАҚТЫЛЫҒЫНЫҢ КЕПІЛІ

ҰЯДА НЕ КӨРСЕҢ, ҰШҚАНДА СОНЫ ІЛЕСІҢҰЯДА НЕ КӨРСЕҢ, ҰШҚАНДА СОНЫ ІЛЕСІҢ

Ғылыми тұрғыдан алсақ, экс-
тремизм – белгілі бір идеялар мен 
көзқарастарды шектен тыс, төзім-
сіз жəне кей жағдайда күш қолдану 
тəсілдері арқылы жүзеге асыруға 
бағытталған күрделі əлеуметтік-                                
саяси құбылыс. Ал терроризм – 
қоғамда үрей туғызу, қоғамдық қа-
уіпсіздікке нұқсан келтіру немесе 
белгілі бір мақсаттарға қол жеткізу 
үшін зорлық-зомбылық əдістерін 
қолданатын қылмыстық əрекет. 

Бұл екі ұғымды діни сеніммен 
тікелей теңестіру дұрыс емес. 
Өйткені діннің мазмұны мен экс-
тремистік идеологияның мақсаты 
бір-біріне сəйкес келе бермейді. 
Керісінше, радикалды топтардың 
діни мəтіндерді өз идеологиясына 
бейімдеп түсіндіруі – дінді саяси 
немесе идеологиялық мақсатпен 
пайдаланудың бір көрінісі. Мұндай 
жағдайда діни ұғымдар бастап-                                                                                             
қы мазмұнынан ажыратылып, 
зорлық-зомбылықты немесе 
төзімсіздікті ақтаудың құралына 
айналуы мүмкін. Сондықтан экс-
тремизмнің алдын алуда діни мəтін-
дерді дұрыс түсіндірумен қатар, 
олардың тарихи, мəдени жəне əле-
уметтік контекстін ескеру маңыз-                                                                                                             
ды. 

Əлемдік діндердің рухани-     
адамгершілік жүйесінде адам өмірі 
мен қадір-қасиетін қорғау маңызды 
орын алады. Ислам дінінің негізгі 
құндылықтарының қатарында бей-
бітшілік, əділеттілік, мейірімділік, 
сабырлылық жəне адамға құрмет 

ұғымдары бар. 
Құранда адам өмірінің қасиет-

тілігіне ерекше мəн беріліп, жазық-
сыз адамның өмірін қиюдың ауыр-  
лығы көрсетіледі. Осы тұрғыдан 
алғанда терроризм мен зорлық-зом-
былықты діни міндет ретінде көр-
сету исламның негізгі қағидаларын 
бұрмалауға жатады. Исламдағы 
адамгершілік қағидалары адамның 
өзге адамдарға деген жауапкер-
шілігін, əділеттілігін жəне ізгілігін 
арттыруға бағытталған. Сондықтан 
діни сенімді өшпенділік пен зор-
лық-зомбылықтың негізі ретінде 
көрсету – діннің шынайы мазмұ-
нын біржақты түсіндірудің нəти-
жесі. Бұл жерде маңызды мəселе – 
дінді қорғау үшін басқа адамдарға 
қарсы тұру емес, керісінше діннің 
бейбітшілік пен ізгілікке үндейтін 
құндылықтарын дұрыс таныту. 

Экстремистік идеологияның 
таралуына ықпал ететін фактор-
лардың бірі – діни сауаттың жет-
кіліксіздігі. Діни терминдер мен 
мəтіндердің мазмұнын үстірт қа-
былдау, оларды контекстен бөліп 
қарастыру немесе сенімсіз ақпа-
рат көздеріне жүгіну адамның 
бұрмаланған діни түсініктерді                                                                             
қабылдауына əкелуі мүмкін. Осы 
себепті діни сауаттылықты арттыру 
тек діни білім берумен шектелмеуі 
керек. Оның құрамына ақпарат-
ты сыни бағалау, дереккөзді тек-
серу, түрлі пікірлерді салыстыру 
жəне діни мазмұндағы ақпараттың 
сенімділігін анықтау дағдылары да 

кіреді. 
Бұл мəселе əсіресе жастар үшін 

өзекті. Себебі қазіргі жас буын 
ақпараттың басым бөлігін əлеумет-
тік желілер мен интернет ресурста-
рынан алады. Ал цифрлық кеңістік-
тегі ақпараттың барлығы бірдей 
объективті немесе ғылыми тұрғы-
дан негізделген емес. Цифрлық тех-
нологиялардың дамуы ақпаратқа 
қолжетімділікті арттырғанымен, 
оның кері əсерлері де бар. Əлеу-
меттік желілер арқылы жалған діни 
түсініктер, өшпенділікке шақыра-
тын материалдар жəне радикалды 
идеялар таралуы мүмкін. Мұндай 
жағдайда жастардың медиа сау-
аттылығын арттырудың маңызы 
арта түседі. Ақпараттың қайдан 
алынғанын анықтау, авторын тексе-
ру, материалдың мақсатын түсіну, 
эмоционалды жəне арандатушы 
мазмұнды ажырату – қазіргі қоғам 
мүшесі үшін қажетті дағдылар. Ра-
дикалды сипаттағы контент көбіне 
адамның эмоциясына əсер етуге, 
қоғамды «біз» жəне «олар» деп 
бөлуге, төзімсіздікті күшейтуге 
бағытталуы мүмкін. Сондықтан 
жастарды тек қауіпті ақпараттан 
қорғау жеткіліксіз. Оларға ақпарат-
ты өздігінен талдап, дұрыс қоры-
тынды жасай алатын сыни ойлау 
дағдыларын қалыптастыру қажет. 

Экстремизм мен терроризмнің 
алдын алу тек құқықтық немесе 
əкімшілік шаралармен шектелмей-
ді. Бұл – əлеуметтік, білім беру, 
ақпараттық жəне рухани бағыттар-

ды қамтитын кешенді жұмыс. От-
басы баланың дүниетанымы қалып-
тасатын алғашқы орта болса, білім 
беру ұйымдары оның əлеуметтік 
жəне азаматтық көзқарастарының 
дамуына ықпал етеді. Ал діни бір-
лестіктер мен білікті дінтанушылар 
діни мəселелерді дұрыс түсіндіруде 
маңызды рөл атқара алады. Мемле-
кеттік органдар, білім беру ұйымда-
ры, діни бірлестіктер, бұқаралық 
ақпарат құралдары жəне азамат-
тық қоғам институттарының өзара 
іс-қимылы алдын алу жұмыстары-
ның тиімділігін арттырады. Бұл 
ретте профилактикалық жұмыс-                                                                                   
тың мазмұны да заман талабына 
сай болуы керек. Қазіргі жастарға 
тек ескерту немесе тыйым салу 
жеткіліксіз. Олармен ашық диалог 
орнатып, күрделі діни жəне əлеу-
меттік мəселелерді түсінікті тілде 
талқылау, олардың сұрақтарына 
ғылыми жəне объективті жауап 
беру маңызды. 

Экстремизмнің алдын алудың 
ұзақ мерзімді тетіктерінің бірі – 
қоғамда бейбітшілік пен өзара құр-
мет мəдениетін қалыптастыру. Діни 
жəне мəдени əртүрлілік – қазіргі 
қоғамның объективті ерекшелігі. 
Түрлі көзқарастардың қатар өмір 
сүруі өзара сыйластық пен диа-                                                                 
лог мəдениетін талап етеді. Өзге 
адамның сеніміне, дүниетанымы-
на жəне мəдени ерекшелігіне құр-
метпен қарау қоғамдық келісімнің 
маңызды негіздерінің бірі болып 
саналады. Осы тұрғыдан алғанда 

діннің адамгершілік əлеуетін дұрыс 
пайдалану маңызды. Діни құн-
дылықтар адамды жауапкершілік-
ке, сабырлылыққа, əділеттілікке, 
мейірімділікке жəне ізгілікке тəр-
биелеуге бағытталғанда қоғамның 
рухани тұрақтылығына оң ықпал 
етеді. 

Экстремизм мен терроризм – 
қоғам қауіпсіздігіне елеулі қатер 
төндіретін күрделі құбылыстар. 
Оларды белгілі бір діннің шынайы 
қағидаларымен теңестіру дұрыс 
емес. Радикалды топтардың діни 
терминдер мен ұғымдарды пай-
далануы олардың əрекетін сол 
діннің құндылықтарымен байла-
ныстыруға негіз бола алмайды. 
Экстремистік идеологияның алдын 
алудың маңызды шарттарының бірі –                                                                                                                  
діни сауатты, ақпаратты сыни баға-
лай алатын жəне өзге көзқарастарға 
құрметпен қарайтын қоғам қалып-
тастыру. Бұл бағытта діни білімді 
жетілдірумен қатар, медиа сауат-
тылықты арттыру, жастардың сыни 
ойлау қабілетін дамыту, діни мəтін-
дерді ғылыми əрі объективті түсін-
діру жəне қоғамдағы өзара құрмет 
мəдениетін нығайту қажет. Бейбіт-
шілік пен қоғамдық келісім – кез 
келген қоғамның тұрақты дамуы-
ның маңызды негізі. Ал оны сақтау 
тек мемлекеттік органдардың ғана 
емес, əр азаматтың ортақ жауапкер-
шілігін талап етеді. 

Жұмабек БЕКАРЫС,
дінтанушы

Бірақ діндарлар арасында «Сен-
дердің ең жақсыларың – əйелдеріне 
жақсы мəміледе болғандарың» (Тир-
мизи, «Рада», 11), – деген дүние көп 
насихатталмайды. Құранда: «Бір-бір-
леріңнен тыныштық табу үшін сен-
дерге жұбайлар жаратуы, араларыңа 
сүйіспеншілік пен мейірім салуы –                                                                                         
оның белгілерінен. Ойланған қауым 
үшін мұнда ғибрат бар!» – деуі де 
отбасындағы қатынастың ізгілікпен 
байланысты екенін көрсетеді. 
Халқымыз да «Үй іші ала болса, ке-

регенің басы толған бəле болады» 
деп отбасындағы тыныштықтың, 
татулықтың қаншалықты маңызды 
екендігін айтады.

Өзінің отбасын тастап, ерінің ұр-
пағын жалғау үшін өмірін арнаған, 
нəзіктігі мен əлсіздігі басты ерек-
шелігі болатын, мəңгілік жары етіп 
алған балаларының анасын жау 
көріп, тіл тигізу, қол көтеру отба-
сында сүйіспеншілікті арттырмайды. 
Тіпті, үлкен қисындық қайшылық са-
налады. Ал өзінің ең жақыны санала-

тын жұбайына қамқор бола алмаған 
«ер азамат» елінің қамын қалай жей-
ді, ұлтының, руының, отбасының на-
мысын қалай қорғайды?!

Сонымен бірге еркектің бас бо-
луы да Құран Кəрімде: «Ерлер əй-
елдердің алдында басымдықта» 
(«Ниса» сүресі, 34), – деп бекітілген. 
Себебі ислам отбасын асырауды ер 
азаматқа жүктеген. Бұл ер азаматқа 
абсолютті еркіндік береген деген 
сөз емес. Нұр сүресінің 30-аятында: 
«Мүмин еркектерге айт, көздерін 
харамнан жəне арын зинадан қорға-
сын!» – дейді. Бұл – отбасындағы 
тұрақтылықтың негізі. Жалпы, от-
басындағы тұрақтылық өзара сенім 
мен сыйластықта құрылады. Халқы-
мыз «Еркек – үйдің егесі, əйел – үй-
дің шегесі» дегенде осы мəселені 
меңзейді.

Пайғамбардың: «Бір адамның 
ізгілік жолында жұмсаған ақшасы-
ның ең абзалы – отбасына жұмсаған 
ақшасы» (Риязус-Салихин, І, 329), –                                                                                           
дегені отбасына жұмсалған қаражат-
тың ең абзал садақа екенін əйелін 
«Барни» тəттісі үшін ұратындар түсі-
не ме екен?! 

Ата-ана балаларын тек қана ма-

териалдық тұрғыдан қамтамасыз 
етіп қана қоймай, жақсы тəрбиелеуі 
маңызды. «Ата-ана баласына жақсы 
тəрбиеден артық мұра қалдыра ал-
майды», – делінуі ұрпақтың рухани 
да жұтаңдықта болмауы керектігін 
білдіреді. Қазіргі кезде бала тəрбие-                                             
сін көбіміз білім берумен, тамағын 
тойдырып, киімін бүтіндеумен ша-
тастырып алып жатамыз. Ал білім 
əр уақытта рухани тəрбие бола ал-
майды.

Сондықтан қазақ «əке көрген оқ 
жонар, шеше көрген тон пішер» деп 
ата-анадан баланың көрген дүниесі 
оның рухани тəрбиесіне айналаты-
нын топшылаған. Əрі «ұяда не көр-
сең, ұшқанда соны ілесің» деп отба-
сындағы тəрбиенің маңыздылығын 
көрсете білген. Əрине, айрандай 
ұйып отырған отбасылар аз емес, 
дегенмен «Бір адам жаман болса, 
замандастарының барлығы кінəлі», –                                                                           
деп Абай айтқандай, қоғамдағы ке-
леңсіздіктің алдын алуға əрбір сана-
лы азамат үлес қосуы керек. Саналы 
ұрпақтарымыз көп болсын!

Кеңшілік ТЫШҚАНҰЛЫ,
дінтанушы

ALUAN

Әулиеата ауданы әкімдігінің ұйымдастыруымен тұрғындардың құқықтық сауаттылығынӘулиеата ауданы әкімдігінің ұйымдастыруымен тұрғындардың құқықтық сауаттылығын
арттыру, қоғамдық қауіпсіздікті қамтамасыз ету және «Заң мен тәртіп» қағидатын қоғам ара-арттыру, қоғамдық қауіпсіздікті қамтамасыз ету және «Заң мен тәртіп» қағидатын қоғам ара-
сында кеңінен насихаттау мақсатымен арнайы кездесу өтті.сында кеңінен насихаттау мақсатымен арнайы кездесу өтті.

Медицина саласында кәсіби біліммен қатар, шапшаңдық, дәл-Медицина саласында кәсіби біліммен қатар, шапшаңдық, дәл-
дік, жауапкершілік пен адамға деген жанашырлық аса маңызды. дік, жауапкершілік пен адамға деген жанашырлық аса маңызды. 
Әсіресе мейіргер үшін теориялық білімді тәжірибеде дұрыс қолдана Әсіресе мейіргер үшін теориялық білімді тәжірибеде дұрыс қолдана 
білу – кәсіби шеберліктің басты көрсеткіштерінің бірі. Осындай та-білу – кәсіби шеберліктің басты көрсеткіштерінің бірі. Осындай та-
лаптарды тоғыстырған республикалық кәсіби шеберлік додасында лаптарды тоғыстырған республикалық кәсіби шеберлік додасында 
Жамбыл облысының намысын қорғаған студент жоғары нәтиже Жамбыл облысының намысын қорғаған студент жоғары нәтиже 
көрсетіп, топ жарды.көрсетіп, топ жарды.

► КЕЛЕЛІ КЕҢЕС

► ХАБАРЛАНДЫРУ ► ОБЪЯВЛЕНИЕ

► БӘРЕКЕЛДІ!

«ЗАҢ МЕН ТӘРТІП» – 
ҚОҒАМ ҚАУІПСІЗДІГІНІҢ КЕПІЛІ

МЕЙІРГЕР МАМАНДЫҒЫНЫҢ 
МЕРЕЙІН АСЫРҒАН ЖЕҢІС

Шараға Əулиеата ауданының 
əкімі Барлық Төреханов төраға-
лық етті. Кездесуге Əулиеата ау-
даны полиция бөлімінің бастығы, 
қалалық прокуратура өкілдері, 
аудан əкімдігі салалық бөлім-
дерінің жəне коммуналдық меке-
мелердің басшылары қатысты.

Жиынның негізгі мақсаты – 
тұрғындар мен мемлекеттік орган-
дар арасында ашық диалог орна-
ту, азаматтардың құқықтары мен 
заңды мүдделерін қорғау, құқық-                                                                                   
бұзушылықтардың алдын алу 
жəне аудан аумағында қоғамдық 
тəртіп пен қауіпсіздікті қамта-
масыз ету бойынша атқарылып 
жатқан жұмыстарды түсіндіру.

Кездесу барысында құқықтық 
тəртіпті сақтау, азаматтардың 
қауіпсіздігін қамтамасыз ету, 
қоғамдық орындардағы тəртіп, 
жол қозғалысы қауіпсіздігі, 
құқықбұзушылықтардың алдын 
алу, тұрғындардың өтініштері 
мен шағымдарын қарау мəселе-
лері бойынша түсіндіру жұмыс-                         
тары жүргізілді.

Сонымен қатар тұрғын-
дарға заң талаптарын сақтау, өз 
құқықтары мен міндеттерін білу, 
құқықбұзушылықтың кез келген 
түріне жол бермеу жəне қоғам-
дық тəртіпті сақтаудың маңыз-
дылығы түсіндірілді.

Кездесу барысында аудан 
тұрғындары өздерін толғандыр-                   
ған өзекті мəселелерін ортаға 
салып, жауапты мемлекеттік ор-
гандар мен мекеме басшыларына 
нақты сұрақтарын қойды. Атап 
айтқанда, тұрғындар тарапынан 
аулаларды абаттандыру жəне са-

нитарлық тазалық, тұрмыстық 
қатты қалдықтарды шығару, 
жолдардың жағдайы, көшелерді 
жарықтандыру, қоғамдық қа-
уіпсіздік, құқықбұзушылықтар-
дың алдын алу, коммуналдық 
қызметтердің сапасы жəне ин-
фрақұрылымдық мəселелер бой-
ынша ұсыныстар мен өтініштер 
айтылды.

Көтерілген əрбір мəселе жау-
апты сала мамандарының қаты-
суымен қаралып, тұрғындарға 
қолданыстағы заңнама талапта-
рына сəйкес нақты түсініктеме-
лер берілді. Қосымша зерделеуді 
қажет ететін мəселелер бойынша 
тиісті жұмыстар жүргізіліп, жау-
апты мекемелерге нақты тапсыр-
малар берілді.

Əулиеата ауданының əкімі 
Б.Төреханов өз сөзінде тұрғын-
дардың ұсыныс-пікірлері мен 
талап-тілектері аудан əкімдігінің 
тұрақты бақылауында екенін 
атап өтті.

– Заң мен тəртіп – қоғам
тұрақтылығы мен азаматтардың 
қауіпсіздігінің негізгі кепілі. Бұл 
бағыттағы жұмыстар тек құқық 
қорғау органдарының ғана емес, 
барлық мемлекеттік органдар-
дың, мекемелердің жəне тұрғын-
дардың ортақ міндеті. Сондықтан 
халықпен ашық байланыс орна-
тып, көтерілген мəселелерді дер 
кезінде шешу маңызды, – деді 
аудан əкімі.

Сонымен қатар жиында мемле-
кеттік органдардың тұрғындар-
мен кері байланысты күшейту, 
азаматтардың өтініштерін заң 
талаптарына сəйкес уақытылы 

қарау жəне халықты алаңдатқан 
мəселелерді жергілікті жерде 
шешу қажеттігі айтылды.

Қалалық прокуратура өкіл-
дері тарапынан азаматтар-
дың құқықтарын қорғау, 
заң талаптарын сақтау жəне 
құқықбұзушылықтардың алдын 
алу бағытында түсіндіру жұмыс-                     
тары жүргізілді. Ал полиция 
бөлімінің басшылығы аудан ау-
мағындағы қоғамдық қауіпсіздік 
пен құқықтық тəртіпті қамта-
масыз ету бойынша атқарылып 
жатқан жұмыстарға баяндама 
жасап, тұрғындардың сұрақтары-
на жауап берді.

Жиын соңында тұрғындар та-
рапынан көтерілген мəселелерді 
бақылауға алып, оларды шешу 
бойынша тиісті жұмыстарды 
жалғастыру тапсырылды.

Мұндай кездесулер тұрғын-
дардың мемлекеттік органдарға 
деген сенімін арттырып қана 
қоймай, азаматтардың құқықтық 
сауаттылығын көтеруге, 
қоғамдағы құқықтық мəдениет-
ті қалыптастыруға жəне қауіпсіз 
ортаны қамтамасыз етуге мүм-
кіндік береді.

«Заң мен тəртіп» қағидатын 
сақтау – қауіпсіз əрі тұрақты 
қоғам қалыптастырудың ортақ 
негізі. Қоғамдық тəртіп пен аза-
маттардың қауіпсіздігін қамтама-
сыз ету бағытындағы жұмыстар 
Əулиеата ауданында жүйелі түр-
де жалғасын табады.

Əулиеата ауданының 
əкімдігі

1-2 қазан күндері Атырау жоғары 
медициналық колледжінің ұйымдас-                        
тыруымен «MedSkills Atyrau-2026» 
II республикалық кəсіби шеберлік 
чемпионаты өтті. «Медициналық 
жəне əлеуметтік күтім» құзырет-
тілігі бойынша ұйымдастырылған 
байқауға еліміздің 16 өңірінен ме-
дициналық колледж студенттері мен 
сарапшылар қатысты.

Чемпионат барысында қатысушы-
ларға тек медициналық процедура-
ларды орындау шеберлігі ғана емес, 
əртүрлі жағдайда дұрыс шешім қа-
былдау, пациентпен қарым-қатынас 

жасау, қауіпсіздік талаптарын сақтау 
жəне кəсіби білімін нақты жағдайда 
қолдану қабілеті сыналды.

Сайыс үш негізгі модуль бойын-
ша ұйымдастырылды. «Емхана» 
бағытын қамтыған А модулінде қа-
тысушылар процедуралық кабинет 
жағдайында инъекциялық емша-
раларды орындады. «Стационар» 
бағыты бойынша В модулінде па-
циентті тамақтандыруға қатысты 
тапсырмалар ағылшын тілінде орын-
далды. Ал «Үй жағдайы» аталатын 
С модулінде қант диабеті бар паци-
ентке күтім жасау бойынша практи-
калық тапсырмалар берілді. А жəне 
С модульдеріндегі тапсырмаларды 
қатысушылар қазақ немесе орыс 
тілінде орындаса, В модулі толықтай 
ағылшын тілінде өткізілді. 

Сайыстың əділ өтуіне сарапшылар 
құрамының да маңызы зор болды. 
Чемпионатты бағалауға еліміздің 
əр өңірінен біліктілігі расталған 
сарапшылар, сондай-ақ Атырау об-
лысының медицина ұйымдарында 
практикалық тəжірибесі бар тəуелсіз 
мамандар қатысты. Олар қатысушы-
лардың əрбір тапсырманы орындау 
барысын белгіленген талаптарға 

сəйкес бағалап, кəсіби шеберліктің 
нақты көрсеткіштерін саралады.

Екі күнге созылған тартысты 
бəсекенің қорытындысы бойынша 
Тараз қаласындағы Жамбыл жоғары 
медициналық колледжінің «Мейір-
гер ісі» мамандығы бойынша білім 
алып жүрген 4-курс студенті Ақмар-
жан Бөкенбай чемпионаттың І орын 
жүлдесін иеленді.

Жеңімпаз ҚР Денсаулық сақтау 
министрлігінің бірінші вице-минис-                                                                             
трінің І дəрежелі дипломымен 
марапатталды. Дипломда студент-
тің «MedSkills Atyrau-2026» II 

республикалық кəсіби шеберлік 
чемпионатында жоғары нəтиже 
көрсетіп, кəсіби білімі мен прак-
тикалық дағдыларын шеберлікпен 
танытқаны атап өтілді. Чемпионат 
аясында сарапшылардың да еңбегі 
елеусіз қалған жоқ. «Медицина-
лық жəне əлеуметтік күтім» құзы-
реттілігі бойынша ҚР Денсаулық 
сақтау министрлігінің Ғылым жəне 
адами ресурстар департаментінің 
сертификаты сарапшы Жаннат                                       
Токташеваға табысталды. 

Ал чемпионаттың жоғары деңгей-
де өтуіне елеулі үлес қосып, кəсі-
би қолдау көрсеткен жетекшілер                                                                             
Раушан Мұхажанова мен Эльмира 
Күдебаева ҚР Денсаулық сақтау 
министрлігінің Ғылым жəне адами 
ресурстар департаментінің Алғыс 
хаттарымен марапатталды.

Лəззат ҚУАНЫШБЕКОВА, 
Жамбыл жоғары медициналық 

колледжі директорының
оқу-тəрбие ісі жөніндегі 

орынбасары,
Лəззат МЕЙІРМАНОВА,

əдістемелік кабинеттің 
меңгерушісі

ПРОВОДЯТСЯ ОБЩЕСТВЕННЫЕ СЛУШАНИЯ
ТОО «Geologex» сообщает о проведении общественных слушаний в фор-

ме публичных обсуждений по Плану ликвидации последствий недрополь-
зования при разработке техногенного минерального образования Отвала 
фосфатно-кремнистых сланцев №2 месторождения «Жанатас». Публичные 
обсуждения будут проходить в информационной системе – Национальный 
банк данных о состоянии окружающей среды и природных ресурсов на 
портале ndbecology.gov.kz с 15.10.2026 г. в течение 10 рабочих дней. 

Орган, ответственный за координацию общественных слушаний в форме 
публичного обсуждения, ГУ «Управление природных ресурсов и регули-
рования природопользования акимата Жамбылской области»: s.agabek@ 
zhambyl.gov.kz, г. Тараз, ул. Абая №133 «А», 8 (7262) 45-15-03. 

Замечания и предложения принимаются на едином экологическом порта-
ле ndbecology.gov.kz. 

Заказчик: ТОО «Geologex», БИН 131140015971, г. Алматы, Медеуский 
район, улица Хаджи Мукана, дом №22/5. Тел: +7 (707) 599 10 05.

Разработчик проектной документации: ТОО «Eco Jer», БИН 
200640023864, г. Караганда, ул. Алиханова №37, оф. 627, тел: 8 (7212) 31-
98-76

ҚОҒАМДЫҚ ТЫҢДАУЛАР ӨТКІЗІЛЕДІ
«Geologex» ЖШС «Жаңатас» кен орнының №2 фосфатты-кремнийлі тақта-

тас үйіндісінің техногендік минералды түзілуін əзірлеу кезінде жер қойнауын 
пайдалану салдарын жою жоспары бойынша қоғамдық талқылаулар ныса-
нында қоғамдық тыңдаулар өткізетіні туралы хабарлайды. Жария 
талқылаулар 15.10.2026 ж. бастап 10 жұмыс күні ішінде ақпараттық жүйеде – 
ndbecology. gov.kz порталындағы Қоршаған орта мен табиғи ресурстардың 
жай-күйі тура-лы Ұлттық деректер банкінде өтеді.

Қоғамдық талқылау нысанындағы қоғамдық тыңдауларды үйлестіруге жа-
уапты орган – «Жамбыл облысы əкімдігінің Табиғи ресурстар жəне табиғат 
пайдалануды реттеу басқармасы» ММ: s.agabek@zhambyl.gov.kz, Тараз қала-
сы, Абай көшесі №133 «А», 8 (7262) 45-15-03.

Ескертулер мен ұсыныстар ndbecology.gov.kz бірыңғай экологиялық порта-
лында қабылданады. 

Жобалық құжаттамаға тапсырыс беруші: «Geologex» ЖШС, БСН 
131140015971, Алматы қаласы, Медеу ауданы, Қажымұқан көшесі, №22/5 үй. 
Тел: +7 (707) 599 10 05.

Əзірлеуші: «Eco Jer» ЖШС, БСН 200640023864, Қарағанды қаласы,                                              
Əлиханов көшесі, №37, 627 кеңсе, тел: 8 (7212) 31-98-76 АА АА АА

КУПЛЮ
Вывезем всё б/у и нера-

бочее из дома, квартиры, 
сарая, гаража.

Можно оптом. Избавим 
от устаревших и нерабо-
чих вещей, бытовых то-
варов и техники, мелких 
станков, а также различно-
го барахла времён СССР.

Купим: посуду, ковры, 
паласы, радиодетали, маг-
нитофоны, столы, стулья, 
вольтметры, неликвиды 
заводов и организаций и 
т. п.

Телефон: 
8 (708) 702 00 52

Көркем әдебиеттің Көркем әдебиеттің 
көкжиегін кеңейткенкөкжиегін кеңейткен
Кейде адамның ғұмыры мен қалдырған ізі бір-біріне өлшем болмайды. Біреу ұзақ жасайды, Кейде адамның ғұмыры мен қалдырған ізі бір-біріне өлшем болмайды. Біреу ұзақ жасайды, 

бірақ артында санада қалатын сөзі аз. Енді біреу қысқа ғұмыр кешеді, алайда жүріп өткен бірақ артында санада қалатын сөзі аз. Енді біреу қысқа ғұмыр кешеді, алайда жүріп өткен 
жолы тұтас бір дәуірдің шежіресіндей болып, артынан қалған сөзі уақыт өткен сайын жаңғы-жолы тұтас бір дәуірдің шежіресіндей болып, артынан қалған сөзі уақыт өткен сайын жаңғы-
ра түседі. Кеңшілік Мырзабековтің тағдыры сондай еді. Қырық екі жыл ғана ғұмыр кешкен ра түседі. Кеңшілік Мырзабековтің тағдыры сондай еді. Қырық екі жыл ғана ғұмыр кешкен 
ақынның артында қазақ өлеңінің сан алуан соқпағына сүрлеу салған қомақты мұра қалды. ақынның артында қазақ өлеңінің сан алуан соқпағына сүрлеу салған қомақты мұра қалды. 

 jambyltaraz_channel

Кеңшілік Ағытайұлы 1946 жылдың 6 
маусымында Торғай өңірінің Ақшығанақ 
ауылында дүниеге келген. Мектеп қабырға-
сында жүрген кезінің өзінде өлеңдері мен 
мақалалары газет беттерінде жарық көріп, 
қаламы ұшталды. 

«Сонау жылы Ақшығанақ – Ақсайда,
Бір жас бала – жақсы бала жақсы ойда
Қой қайырып, қозы жайып жүруші ед,
Төбел тайы сылти ма, əлде ақсай ма?...

Онда ойы жоқ, ойы тіпті басқада,
Көз алдында қызыл-жасыл астана.
Төбел тайдың шіренетін үстінде
Проспектіде тұрғандай боп, масқара!» –                                                                                                

деп жырлаған жас ақын арман қуып,                                           
Алматыға аттанады. Туған жердің төсінде 
қиялына қанат бітіріп, ауылдағы қарапайым 
тіршіліктің арасынан үлкен өмірді аңсаған 
бала арманын енді біліммен ұштастыруды 
мақсат етеді. Алдында – алып қала, жүрегін-
де – өлең, көңілінде – «журналист болсам» 
деген асқақ арман.

Талантты жастың талабын ұштап, қала-
мын шыңдаған қасиетті қара шаңырақтың 
бірі – Қазақ мемлекеттік университетінің 
«Журналистика» факультеті еді. Тұғырынан 
талай тұлғаны түлеткен осы білім ордасының 
табалдырығын аттаған жас ақын журналис-                    
тиканың қыр-сырын меңгеріп, 1976 жылы 
аталған оқу ордасын тəмамдайды. Талантты 
қаламгер əр жылдары «Жетісу», «Ленин-
шіл жас», «Қазақ əдебиеті», «Социалистік                                                                        
Қазақстан» секілді басылымдарда еңбек етіп, 
соңғы жылдары «Мəдениет жəне тұрмыс» 
журналының əдебиет бөлімін басқарды.

Бірақ Кеңшілікті журналистік қызметімен 
ғана тану оның шығармашылық табиға-
тын тарылтып көрсету болар еді. Ол – ең 
алдымен, сөздің салмағын сезінген ақын. 
Ақынның тұңғыш жыр жинағы – «Іңкəр 
дүние» 1972 жылы жарық көрді. Одан кей-
ін «Дүбірлі дəурен», «Көктем көкжиегі», 
«Сəруар», «Революция перзенттері», «За-
мандас сыры», «Ауыл мен астана», «Қасиет-
ті қас-қағым», «Балалық шақ балладалары», 
«Дəуір – дастан» секілді кітаптары оқыр-

манға жол тартты. Кейін 
ақынның таңдаулы шығар-
малары «Бір мысқал», 
«Жолға салдым көшімді», 
«Менің мұңым – махаб-
бат» тəрізді жинақтарға 
топтастырылды.

«Ол ақын болуды, елінің 
белгілі азаматы болуды 
сол бала кезінен арман-
даған. Біз айтып отырған 
арманын Кеңшілік ақын 
сəл кейінірек «Келеді өсіп 
бір бала» атты өлеңінде:

«...Алыс та алыс, алыс 
бір сондай түкпірде,

Соғыстан соңғы тір-
шілікпенен жұп бірге.

Келеді өсіп, келеді өсіп 
бір бала,

«Арманға жетем 
түбінде, түптің түбін-
де!» – деп жырлап еді. 
Арман-жыр, жыр-арман 
уақыт өте келе орындал-
ды, Кеңшілік Мырзабеков 
жиырма жасында елге та-
нылған ақын болды. Ақын 
болғанда қандай, ерекше 
мəнерімен, айрықша нақышта өлең жазған 
қазақ поэзиясында өз жолын тапқан ақын 
болды.

Кеңшілік Мырзабеков – табиғат, махаб-      
бат, азаматтық лирикала, баллада, поэма 
жанрын биікке көтерісуге зор үлес қосқан 
ақын. Кеңшілік поэзияның кез келген                                                                                          
жанрында сөзді сазбен илегендей илей-
тін ақын десек, Кең ақын үшін ол да аз.                                                                                                        
К.Мырзабеков сөз құдіретін, қасиетін 
оқырманына ерекше көркем, қазақы тіл-
мен жеткізе білген ерекше дарынды ақын 
еді десек, лайық болар. Оған Кеңшілік-
тің шығармашылығы туралы кең тал-
дап, екшеп көрсеткен қазақтың белгілі 
ақын-жазушыларының сөздері куə. Кең 
ақын шығармаларының басты кейіпкерлері 
біз сияқты өзінің тұстастары, замандаста-

ры, соғыс кезінде еңбектерімен 
ерлік көрсеткен қыз-келіншек-
тердің аяулы тағдырлары, сонау 
45-65-ші жылдар арасындағы
қазақ өмірінің жан шымырлатар
суреттері, табиғаты, – дейді жур-
налист, əдебиеттанушы Жұмат
Əнесұлы.

Кеңшіліктің поэзиясындағы 
айқын арнаның бірі – туған 
жер. Оның туған жері жай ғана                                   
географиялық мекен емес. Ол – 
адамның алғашқы қуанышы мен 
алғашқы мұңы қалған қасиетті 
кеңістік. Ақын үшін ауыл – ба-
лалық шақтың мекені ғана емес, 
адамдық болмыстың бастауы. 

Мəселен, «Арқалды» атты өлеңін бірге 
оқиық.

«Дəл сондай рақат кешіп көрмегесін,
Сағыну қиын туған жердің төсін.
Махаббат – арып-ашып сүйе білу,
Топырақ, жер киесін, ел мүддесін», – деп 

жырлайды. 
Демек, ауылдың қарапайым тіршілігі 

оның өлеңдерінде үлкен философиялық 
мағынаға ие. Кеше ғана көз алдында тұрған 
қора-қопсы, жол, дала, өзен, ауыл адамдары 
уақыт өте келе адамның жадында өзгеше 
сипат алады. Балалық шақ алыстаған сай-
ын ауыл да алыстайды. Бірақ ол алыстаған 
сайын адамның жүрегіне жақындай түседі. 
Кеңшілік поэзиясындағы ауылдың қадірі 
осында.

Қазақ əдебиетінде көктемді жырламаған 
ақын кемде-кем. Табиғаттың түлеп, тір-
шіліктің жаңаратын осы бір мезгілі талай 
ақынның жырына арқау болып, сан алу-
ан сырын ашты. Бірі көктемді табиғаттың 
көркі арқылы танытса, енді бірі оны адам 
көңіліндегі жаңарумен сабақтастырды. Ал 
Кеңшілік Мырзабековтің көктемі – даланың 
өз тынысы, ауылдың күнделікті тіршілігі, 
төрт түліктің төлдеуі мен жердің бусанып, 
елдің жаңа қонысқа қамдануы арқылы көрі-
нетін шынайы ауыл көктемі. Мысалы, «Көк-
темгі дала» өлеңінде: 

«Көктемгі дала... 
Кең дала, 
Бусанып жатты жер жаңа. 
Ала қанат төскейге 
Қадады уық ел жаңа. 

Боз жусан басы көгерді, 
Төскейге жаңа төл өрді. 
Көкжиек жақтан көк сағым 
Көзіңді арбай жөнелді. 

Жөңкиді бұлттар асығыс, 
Бүркеді жаңбыр жас иіс. 
Қатал да болса қайырымды, 
Қайырымды болды-ау осы қыс», – деп 

жырлайды. Иə, Кеңшіліктің көктемі – бояуы 
қанық сурет қана емес, ауыл тіршілігімен 
тыныстаған көктем. Ақынның өзгешелігі де 
осында. 

Қазақ поэзиясында балалық шақ тақыры-
бы – мəңгілік тақырыптардың бірі. Ақындар-
дың көбі балалық дəуренді сағынышпен еске 
алып, оны адамның ең бір алаңсыз, кіршіксіз 
шағымен байланыстырады. Ал Кеңшілік 
Мырзабековтің «Балалық шақпен жолығу» 
өлеңінде бұл тақырып өзгеше өріледі. Бол-
мысы бөлек өлеңде ақын түс көргені туралы 
толғайды. Түсінде өзі өскен ортаға, баяғы 
қыстауға қайта барады. Бірақ бала күніндегі 
қыстауды емес, уақыт табынан жүдеп, иесіз 
қалған қыстауды көреді. Ендігісін өлеңнің 
өзі айтсын:

«Түсімде түнде балалық шақпен 
жолықтым,
Жорытқым келді, жоруға өзім қорықтым.

...Қыстауда жан жоқ,
Қалыпты қыстау қаңырап,
Қыстаудың көңін басыпты саңырауқұлақ.

...Жиденің анау шытынап біткен жерінен,
Суалған малға шарана төлдей теліген,
Уызға құмар уылжып үш-төрт 
көк тамыр:
«Табиғат заңы – тіршілік», – дейді 
демімен.

Зым-зия інге ысқырып жылан зу етті,
Шым ұя, міне...Балапан бір топ шу етті.
Түсім ғой менің, сəбилік жүрек зу етті,
Ересек денем орнында ұстап жүректі.»
Өлеңдегі осы суреттердің əрқайсысы 

уақыттың белгісіндей əсер қалдырады. Бұл – 
уақыт пен адам, өткен мен бүгін, табиғат пен 
тіршілік туралы ойлы шығарма. Сондықтан 
өлеңді оқығанда біз бір адамның балалық 
шағына ғана емес, уақыттың өзіне үңілген-
дей боламыз. 

Ал «Балалық шақ балладалары» – ақын 
шығармашылығының айрықша белесі. 
Бұл жинақ үшін оған 1987 жылы Ілияс                                                           
Жансүгіров атындағы сыйлық берілді.

Поэзияда жасандылықты жасыру қиын. 
Сөздің шын салмағы ақынның талантымен 
байланысты. Кеңшілік поэзиясының уақыт 
сынынан өтіп келе жатқаны осы табиғи-
лығымен байланысты. Оның қырық екі жыл-
дық өмірі аяқталғанымен, өлеңдегі өмірі 
жалғасып келеді. Қағазға түскен əр жолы – 
ақынның кейінгі ұрпақпен тілдескен үні. Ал 
сол үн естіліп тұрған кезде Кеңшілік Мырза-
бековтің өзі де əдебиет кеңістігінде өмір сүре 
береді.

Жұматай КӨКСУБАЙ

ры, соғыс кезінде еңбектерімен 

манға жол тартты. Кейін 
ақынның таңдаулы шығар-
малары «Бір мысқал», 
«Жолға салдым көшімді», 
«Менің мұңым – махаб-
бат» тəрізді жинақтарға 

«Ол ақын болуды, елінің 
белгілі азаматы болуды 
сол бала кезінен арман-
даған. Біз айтып отырған 
арманын Кеңшілік ақын 
сəл кейінірек «Келеді өсіп 

«...Алыс та алыс, алыс 

Соғыстан соңғы тір-

Келеді өсіп, келеді өсіп 

«Арманға жетем 
түбінде, түптің түбін-

 – деп жырлап еді. 
Арман-жыр, жыр-арман 
уақыт өте келе орындал-
ды, Кеңшілік Мырзабеков 
жиырма жасында елге та-
нылған ақын болды. Ақын 

Ж.Нəжімеденов пен К.Мырзабеков


